
RIAR NA nALT

CUID 1

Réamhráiteach agus Ginearálta

Alt

1. Gearrtheideal, comhlua agus tosach feidhme.

2. Léiriú.

3. Caiteachais.

4. Aisghairm.

Foireann Fhiontraíocht Éireann

5. Foireann Fhiontraíocht Éireann agus foireann fochuideachtaí de chuid Fhiontraíocht

6. Comhaltaí foirne a tugadh ar iasacht a aistriú chuig Fiontraíocht Éireann.

9. Comhaltaí foirne a tugadh ar iasacht a aistriú chuig GFT.

10. Scéim aoisliúntais a bhaineann le GFT.

11. Foireann Fhondúireacht Eolaíochta Éireann.

12. Comhaltaí foirne a tugadh ar iasacht a aistriú chuig Fondúireacht Eolaíochta Éireann.

13. Scéim aoisliúntais a bhaineann le Fondúireacht Eolaíochta Éireann.

CUID 5

Comhaltaí Foirne Forfás a Tugadh ar Iasacht chuig an Údarás um Chaighdeáin Náisiúnta

na hÉireann

14. Comhaltaí foirne a tugadh ar iasacht a aistriú chuig an Údarás um Chaighdeáin Náisiúnta

na hÉireann.

CUID 6

Forfás a Dhíscaoileadh

18. Feidhmeanna a aistriú chuig Fiontraíocht Éireann agus GFT.

19. Feidhmeanna a aistriú chuig an Aire.

24. Comhaltaí áirithe d’fhoireann Forfás a aistriú.

Aire.

31. Comhaltaí áirithe d’fhoireann Forfás a aistriú chuig an Údarás.

32. Bord Náisiúnta na hÉireann um Chreidiúnú.

33. Leasú ar alt 47 d’Acht 2005.

AN SCEIDEAL

Na Feidhmeanna a Aistrítear chuig Fiontraíocht Éireann agus chuig GFT

An tAcht um Fhorbairt Tionscail (Fiontraíocht Éireann), 1998 (Uimh. 34)

An tAcht um Fhorbairt Tionscail (Fondúireacht Eolaíochta Éireann) (Leasú), 2013 (Uimh. 36)

An tAcht um Fhorbairt Tionscail (Fondúireacht Eolaíochta Éireann), 2003 (Uimh. 30)

An tAcht um Fhorbairt Tionscail, 1993 (Uimh. 19)

Na hAchtanna um Fhógra Íosta agus Téarmaí Fostaíochta, 1973 go 2005

An tAcht fán Údarás um Chaighdeáin Náisiúnta na hÉireann, 1996 (Uimh. 28)

An tAcht um Eagrú Ama Oibre, 1997 (Uimh. 20)

Na hAchtanna um Shaoire do Thuismitheoirí, 1998 agus 2006

An tAcht um Chosaint Fostaithe (Obair Téarma Shocraithe), 2003 (Uimh. 29)

An tAcht um Chosaint Fostaithe (Obair Pháirtaimseartha), 2001 (Uimh. 45)

An tAcht um Bainistíocht na Seirbhíse Poiblí (Earcaíocht agus Ceapacháin), 2004 (Uimh. 33)

An tAcht um Pinsin na Seirbhíse Poiblí (Scéim Aonair agus Forálacha Eile), 2012 (Uimh. 37)

Na hAchtanna um Íocaíochtaí Iomarcaíochta, 1967 go 2012

An tAcht um Shábháilteacht, Sláinte agus Leas ag an Obair, 2005 (Uimh. 10)

Na hAchtanna um Shábháilteacht, Sláinte agus Leas ag an Obair, 2005 agus 2010

An tAcht Eolaíochta agus Teicneolaíochta, 1987 (Uimh. 30)

Na hAchtanna um Théarmaí Fostaíochta (Faisnéis), 1994 go 2012

Na hAchtanna um Dhífhostú Éagórach, 1977 go 2007



————————

Uimhir 13 de 2014

————————

AN tACHT UM FHORBAIRT TIONSCAIL (FORFÁS A DHÍSCAOILEADH), 2014

[An tiontú oifigiúil]

————————

Acht do dhéanamh socrú maidir le Forfás a dhíscaoileadh; d’aistriú feidhmeanna áirithe
de chuid Forfás chuig an Aire Post, Fiontar agus Nuálaíochta, chuig Fiontraíocht Éireann,
chuig an nGníomhaireacht Forbartha Tionscail (Éire) agus chuig an Údarás Sláinte agus
Sábháilteachta; do dhéanamh socrú maidir leis an mBord Náisiúnta um Chreidiúnú do
bheith ina choiste de chuid an Údaráis Sláinte agus Sábháilteachta; do leasú an Achta um
Shábháilteacht, Sláinte agus Leas ag an Obair, 2005, an Achta um Fhorbairt Tionscail
(Fondúireacht Eolaíochta Éireann), 2003, an Achta um Fhorbairt Tionscail (Fiontraíocht
Éireann), 1998, an Achta Méadreolaíochta, 1996, an Achta um Fhorbairt Tionscail, 1995,
an Achta um Fhorbairt Tionscail, 1993 agus do dhéanamh socrú maidir le leasú
iarmhartach a dhéanamh ar achtacháin áirithe eile; agus do dhéanamh socrú i dtaobh
nithe a bhaineann leis an méid sin.

[29 Meitheamh 2014]

Achtaítear ag an Oireachtas mar a leanas:

CUID 1

Réamhráiteach agus Ginearálta

Gearrtheideal, comhlua agus tosach feidhme

1. (1) Féadfar an tAcht um Fhorbairt Tionscail (Forfás a Dhíscaoileadh), 2014 a ghairm
den Acht seo.

(2) Folófar an tAcht seo seachas Cuid 7 sa chomhlua “na hAchtanna um Fhorbairt
Tionscail, 1986 go 2014”.

(3) Féadfar na hAchtanna um Shábháilteacht, Sláinte agus Leas ag an Obair, 2005 go
2014 a ghairm de Chuid 7 agus de na hAchtanna um Shábháilteacht, Sláinte agus
Leas ag an Obair, 2005 agus 2010 le chéile.

(4) Tiocfaidh an tAcht seo i ngníomh cibé lá nó laethanta a cheapfaidh an tAire le
hordú nó le horduithe i gcoitinne nó faoi threoir críoch nó foráil áirithe agus féadfar
laethanta éagsúla a cheapadh amhlaidh chun críoch éagsúil nó le haghaidh
forálacha éagsúla.

Léiriú

2. San Acht seo—

ciallaíonn “Acht 1987” an tAcht Eolaíochta agus Teicneolaíochta, 1987;

ciallaíonn “Acht 1993” an tAcht um Fhorbairt Tionscail, 1993;

ciallaíonn “Acht 1995” an tAcht um Fhorbairt Tionscail, 1995;

ciallaíonn “Acht 1996” an tAcht fán Údarás um Chaighdeáin Náisiúnta na
hÉireann, 1996;

ciallaíonn “Acht 1997” an tAcht um Thoghcháin do Pharlaimint na hEorpa, 1997;

ciallaíonn “Acht 1998” an tAcht um Fhorbairt Tionscail (Fiontraíocht Éireann), 1998;

ciallaíonn “Acht 2003”, ach amháin i gcás gur léir a mhalairt, an tAcht um Fhorbairt
Tionscail (Fondúireacht Eolaíochta Éireann), 2003;

ciallaíonn “Acht 2005” an tAcht um Shábháilteacht, Sláinte agus Leas ag an Obair,

2005;

ciallaíonn “Acht 2012” an tAcht um Pinsin na Seirbhíse Poiblí (Scéim Aonair agus

Forálacha Eile), 2012;

ciallaíonn “Acht 2013” an tAcht um Fhorbairt Tionscail (Fondúireacht Eolaíochta

Éireann) (Leasú), 2013;

forléireofar “comhlacht díscaoilte” de réir alt 16;

ciallaíonn “lá díscaoilte” an lá a cheapfar mar an lá díscaoilte faoi alt 16;

ciallaíonn “GFT” an Ghníomhaireacht Forbartha Tionscail (Éire);

ciallaíonn “Aire” an tAire Post, Fiontar agus Nuálaíochta;

ciallaíonn “ceardchumann nó comhlachas foirne aitheanta” ceardchumann nó

comhlachas foirne a bheidh aitheanta ag an Aire chun críocha caibidlí a bhaineann

le luach saothair nó coinníollacha fostaíochta nó le dálaí oibre fostaithe;

ciallaíonn “sochar aoisliúntais” pinsean, aisce nó liúntas eile is iníoctha ar éirí as, ar

scor nó ar bhás.

Caiteachais

3. Déanfar na caiteachais a thabhóidh an tAire ag riaradh an Achta seo a íoc, a mhéid a

cheadóidh an tAire Caiteachais Phoiblí agus Athchóirithe é, as airgead a sholáthróidh

an tOireachtas.

Aisghairm

4. Aisghairtear alt 11(1) den Acht Méadreolaíochta, 1996.

CUID 2

Foireann Fhiontraíocht Éireann

Foireann Fhiontraíocht Éireann agus foireann fochuideachtaí de chuid Fhiontraíocht
Éireann

5. (1) Féadfaidh Fiontraíocht Éireann, le toiliú an Aire arna thabhairt le ceadú an Aire
Caiteachais Phoiblí agus Athchóirithe, cibé daoine agus cibé líon daoine a chinnfidh
sí ó am go ham a cheapadh chun bheith ina gcomhaltaí d’fhoireann Fhiontraíocht
Éireann.

(2) Féadfaidh fochuideachta, le toiliú Fhiontraíocht Éireann agus an Aire arna thabhairt
le ceadú an Aire Caiteachais Phoiblí agus Athchóirithe, cibé daoine agus cibé líon
daoine a chinnfidh sí ó am go ham a cheapadh chun bheith ina gcomhaltaí
d’fhoireann na fochuideachta.

(3) Is é a bheidh i dtéarmaí agus i gcoinníollacha seirbhíse comhalta d’fhoireann
Fhiontraíocht Éireann agus comhalta d’fhoireann fochuideachta, le toiliú an Aire
arna thabhairt le ceadú an Aire Caiteachais Phoiblí agus Athchóirithe, na téarmaí
agus na coinníollacha sin a chinnfidh Fiontraíocht Éireann ó am go ham.

(4) Más rud é, maidir le comhalta d’fhoireann Fhiontraíocht Éireann nó comhalta
d’fhoireann fochuideachta—

(a) go n-ainmneofar é nó í mar chomhalta de Sheanad Éireann,

(b) go dtoghfar é nó í mar chomhalta de cheachtar Teach den Oireachtas nó chun
bheith ina chomhalta nó ina comhalta de Pharlaimint na hEorpa, nó

(c) go measfar, de bhun Chuid XIII den Dara Sceideal a ghabhann le hAcht 1997, é
nó í a bheith tofa chun na Parlaiminte sin,

beidh sé nó sí, air sin, ar iasacht ó fhostaíocht ag Fiontraíocht Éireann nó ag an
bhfochuideachta agus ní íocfaidh Fiontraíocht Éireann nó an fhochuideachta leis nó
léi, ná ní bheidh sé nó sí i dteideal go bhfaighidh sé nó sí ó Fhiontraíocht Éireann nó
ón bhfochuideachta, aon luach saothair nó liúntais i leith na tréimhse dar tosach an
tráth a ainmneofar nó a thoghfar é nó í amhlaidh, nó an tráth a mheasfar amhlaidh
é nó í a bheith tofa (de réir mar a bheidh), agus dar críoch an tráth a scoirfidh an
duine sin de bheith ina chomhalta nó ina comhalta de cheachtar Teach acu sin nó
ina chomhalta nó ina comhalta den Pharlaimint sin.

(5) Aon duine a bheidh de thuras na huaire i dteideal faoi Bhuan-Orduithe ceachtar Tí
den Oireachtas suí sa Teach sin nó is comhalta de Pharlaimint na hEorpa, beidh sé
nó sí, fad a bheidh sé nó sí i dteideal amhlaidh nó ina chomhalta nó ina comhalta
den sórt sin, dícháilithe chun bheith ina chomhalta nó ina comhalta d’fhoireann
Fhiontraíocht Éireann nó d’fhoireann fochuideachta.

(6) San alt seo, ciallaíonn “fochuideachta” fochuideachta arna fáil ag Fiontraíocht
Éireann nó fochuideachta arna foirmiú agus arna clárú ag Fiontraíocht Éireann de
bhun alt 5 d’Acht 1995.

(7) Aisghairtear alt 18 d’Acht 1998.

Comhaltaí foirne a tugadh ar iasacht a aistriú chuig Fiontraíocht Éireann

6. (1) (a) Faoi réir mhír (b), gach duine a tugadh ar iasacht ó Forfás faoi mhír 2(2) den
Dara Sceideal a ghabhann le hAcht 1993 chuig Fiontraíocht Éireann agus a
bheidh ar iasacht chuig Fiontraíocht Éireann díreach roimh theacht i ngníomh
don alt seo, tiocfaidh sé nó sí chun bheith agus beidh sé nó sí, ar an teacht i
ngníomh sin, ina chomhalta nó ina comhalta d’fhoireann Fhiontraíocht Éireann.

(b) Gach duine—

(i) is fostaí téarma shocraithe de chuid Forfás,

(ii) a tugadh ar iasacht ó Forfás faoi mhír 2(2) den Dara Sceideal a ghabhann le
hAcht 1993 chuig Fiontraíocht Éireann, agus

(iii) a bheidh ar iasacht chuig Fiontraíocht Éireann díreach roimh theacht i
ngníomh don alt seo,

tiocfaidh sé nó sí chun bheith agus beidh sé nó sí, ar an teacht i ngníomh sin, ina
fhostaí nó ina fostaí téarma shocraithe de chuid Fhiontraíocht Éireann ar feadh
ré a chonartha nó a conartha.

(2) Ach amháin de réir comhaontú comhchoiteann arna chaibidil le ceardchumann nó
comhlachas foirne aitheanta agus arna cheadú ag an Aire le toiliú an Aire
Caiteachais Phoiblí agus Athchóirithe, beidh duine dá dtagraítear i bhfo-alt (1) faoi
réir cibé téarmaí agus coinníollacha seirbhíse, lena n-áirítear téarmaí agus
coinníollacha a bhaineann le luach saothair, nach lú fabhar ná na téarmaí agus na
coinníollacha seirbhíse, lena n-áirítear téarmaí agus coinníollacha a bhaineann le
luach saothair, a raibh an duine faoina réir díreach roimh theacht i ngníomh don
alt seo.

(3) I ndáil le duine dá dtagraítear i bhfo-alt (1), beidh seirbhís roimhe sin le Forfás
ináirithe chun críocha na nAchtanna seo a leanas, ach sin faoi réir aon eisceachtaí
nó eisiaimh iontu:

(a) na hAchtanna um Íocaíochtaí Iomarcaíochta, 1967 go 2012;

(b) an tAcht um Chosaint Fostaithe (Obair Pháirtaimseartha), 2001;

(c) an tAcht um Chosaint Fostaithe (Obair Téarma Shocraithe), 2003;

(d) an tAcht um Eagrú Ama Oibre, 1997;

(e) na hAchtanna um Théarmaí Fostaíochta (Faisnéis), 1994 go 2012;

(f) na hAchtanna um Fhógra Íosta agus Téarmaí Fostaíochta, 1973 go 2005;

(g) na hAchtanna um Dhífhostú Éagórach, 1977 go 2007;

(h) na hAchtanna um Chosaint Mháithreachais, 1994 agus 2004;

(i) na hAchtanna um Shaoire do Thuismitheoirí, 1998 agus 2006;

(j) na hAchtanna um Shaoire Uchtaíoch, 1995 agus 2005;

(k) an tAcht um Shaoire Cúramóra, 2001.

(4) Aisghairtear alt 19 d’Acht 1998.

Scéim aoisliúntais a bhaineann le Fiontraíocht Éireann

7. (1) Faoi réir fho-alt (2), ullmhóidh Fiontraíocht Éireann agus cuirfidh sí faoi bhráid an
Aire scéim nó scéimeanna chun sochair aoisliúntais a dheonú do na daoine seo a
leanas, nó ina leith—

(a) daoine dá dtagraítear in alt 6(1), agus

(b) cibé comhaltaí eile dá foireann (lena n-áirítear an príomhfheidhmeannach) is
cuí léi.

(2) Ní dhéanfar foráil i scéim a ullmhófar agus a chuirfear faoi bhráid an Aire faoi
fho-alt (1) maidir le haon duine dá dtagraítear i mír (a) nó mír (b) den fho-alt sin i
gcás go mbeidh feidhm ag an Scéim Pinsean Seirbhíse Poiblí Aonair maidir leis an
duine sin de bhua Chaibidil 2 de Chuid 2 d’Acht 2012.

(3) Socrófar le gach scéim a ullmhófar agus a chuirfear faoi bhráid an Aire faoi fho-alt
(1) an tráth scoir agus na coinníollacha scoir do na daoine go léir, nó i leith na
ndaoine go léir, a mbeidh sochair aoisliúntais iníoctha leo faoin scéim, agus féadfar
tráthanna éagsúla agus coinníollacha éagsúla a shocrú i leith aicmí éagsúla daoine.

(4) Féadfaidh Fiontraíocht Éireann, aon tráth, scéim lena leasaítear nó lena
gcúlghairtear scéim a cuireadh faoi bhráid an Aire agus a ceadaíodh roimhe sin faoin
alt seo a ullmhú agus a chur faoi bhráid an Aire.

(5) Déanfaidh Fiontraíocht Éireann scéim nó scéim leasaitheach a chuirfear faoi bhráid
an Aire faoin alt seo a chur i gcrích de réir a téarmaí má cheadaíonn an tAire í le
toiliú an Aire Caiteachais Phoiblí agus Athchóirithe.

(6) (a) Má eascraíonn aon díospóid maidir le héileamh aon duine ar aon sochar
aoisliúntais, nó maidir le méid aon sochair aoisliúntais, de bhun scéim faoin alt
seo, cuirfear an díospóid sin faoi bhráid an duine sin agus cinnfear í ar cibé slí a
bheidh sonraithe sa scéim.

(b) Déanfar foráil i scéim faoin alt seo maidir le hachomharc i gcoinne cinneadh ó
dhuine dá dtagraítear i mír (a) chuig cibé duine eile a bheidh sonraithe sa scéim.

(7) Ní dhéanfaidh Fiontraíocht Éireann sochar aoisliúntais a dheonú d’aon daoine, ná i
leith aon daoine, dá foireann (lena n-áirítear an príomhfheidhmeannach) ar
comhaltaí de scéim faoin alt seo iad, ná ní dhéanfar aon socrú eile chun aon sochar
aoisliúntais a sholáthar do dhaoine den sórt sin ar scor dóibh de bheith i seilbh
oifige, seachas de réir cibé scéim nó scéimeanna a chuirfear faoi bhráid an Aire agus
a cheadófar faoin alt seo nó de réir socrú a cheadóidh an tAire agus an tAire
Caiteachais Phoiblí agus Athchóirithe.

(8) Faoi réir fho-alt (11), déanfar foráil i scéim faoi fho-alt (1), maidir le duine—

(a) dá dtagraítear in alt 6(1), agus

(b) nach bhfuil feidhm ag an Scéim Pinsean Seirbhíse Poiblí Aonair maidir leis nó
léi de bhua Chaibidil 2 de Chuid 2 d’Acht 2012,

chun sochair aoisliúntais a dheonú dó nó di, nó ina leith, ar cibé téarmaí agus
coinníollacha, agus faoina réir, nach lú fabhar dó nó di ná na téarmaí agus na
coinníollacha i ndáil leis na sochair sin a dheonú faoin scéim aoisliúntais nó faoin
socrú aoisliúntais a mbeidh feidhm acu, díreach roimh theacht i ngníomh don alt seo,
maidir leis an duine sin, nó ina leith.

(9) Aon tréimhse seirbhíse atá ag duine mar chomhalta d’fhoireann Forfás ar thréimhse
seirbhíse ináirithe í chun críocha scéim nó socrú chun sochair aoisliúntais a dheonú
do chomhaltaí d’fhoireann Forfás, nó ina leith, measfar gur tréimhse seirbhíse
ináirithe í chun críocha aon scéim faoi fho-alt (1).

(10) Faoi réir fho-alt (11), más rud é, sa tréimhse dar tosach teacht i ngníomh don alt
seo agus dar críoch díreach roimh thosach feidhme scéime faoin alt seo, go mbeidh
sochar aoisliúntais le híoc le duine, nó i leith duine, dá dtagraítear in alt 6(1) agus
nach mbeidh feidhm ag an Scéim Pinsean Seirbhíse Poiblí Aonair maidir leis nó
léi de bhua Chaibidil 2 de Chuid 2 d’Acht 2012, déanfaidh Fiontraíocht Éireann an
sochar a ríomh agus a íoc de réir forálacha scéime nó socraithe i ndáil le
haoisliúntas a mbeidh feidhm acu, díreach roimh theacht i ngníomh don alt seo,
maidir leis an duine sin, nó ina leith, agus, chun na críche sin, déanfar a sheirbhís
inphinsin nó a seirbhís inphinsin le Fiontraíocht Éireann a chomhiomlánú lena
sheirbhís inphinsin nó lena seirbhís inphinsin roimhe sin agus íocfaidh Fiontraíocht
Éireann an sochar sin.

(11) Ní bheidh feidhm ag fo-alt (8) ná ag fo-alt (10) maidir le foráil de scéim nó de
shocrú i ndáil le haoisliúntas ar ceanglaíodh, le haon achtachán nó faoi aon
achtachán, toiliú nó ceadú an Aire Airgeadais, an Aire Caiteachais Phoiblí agus
Athchóirithe nó aon Aire eile den Rialtas a fháil ina leith ach nach bhfuarthas é.

(12) Cuirfidh an tAire faoi deara gach scéim a bheidh curtha faoina bhráid nó faoina
bráid agus a bheidh ceadaithe faoin alt seo a leagan faoi bhráid gach Tí den
Oireachtas a luaithe is féidir tar éis a ceadaithe, agus má dhéanann ceachtar Teach
acu sin, laistigh den 21 lá a shuífidh an Teach tar éis an scéim a leagan faoina
bhráid, rún a rith ag neamhniú na scéime, beidh an scéim ar neamhní dá réir sin,
ach sin gan dochar d’aon ní a rinneadh roimhe sin faoin scéim.

(13) San alt seo, ciallaíonn “príomhfheidhmeannach” príomhoifigeach feidhmiúcháin
Fhiontraíocht Éireann arna cheapadh nó arna ceapadh faoi alt 13 d’Acht 1998.

(14) Aisghairtear alt 20 d’Acht 1998.

CUID 3

Foireann GFT

Foireann GFT agus foireann fochuideachtaí de chuid GFT

8. (1) Féadfaidh GFT, le toiliú an Aire arna thabhairt le ceadú an Aire Caiteachais Phoiblí
agus Athchóirithe, cibé daoine agus cibé líon daoine a chinnfidh GFT ó am go ham
a cheapadh chun bheith ina gcomhaltaí d’fhoireann GFT.

(2) Féadfaidh fochuideachta, le toiliú GFT agus an Aire arna thabhairt le ceadú an Aire
Caiteachais Phoiblí agus Athchóirithe, cibé daoine agus cibé líon daoine a chinnfidh

sí ó am go ham a cheapadh chun bheith ina gcomhaltaí d’fhoireann na
fochuideachta.

(3) Is é a bheidh i dtéarmaí agus i gcoinníollacha seirbhíse comhalta d’fhoireann GFT
agus comhalta d’fhoireann fochuideachta, le toiliú an Aire arna thabhairt le ceadú
an Aire Caiteachais Phoiblí agus Athchóirithe, cibé téarmaí agus coinníollacha a
chinnfidh GFT ó am go ham.

(4) Más rud é, maidir le comhalta d’fhoireann GFT nó comhalta d’fhoireann
fochuideachta—

(a) go n-ainmneofar é nó í mar chomhalta de Sheanad Éireann,

(b) go dtoghfar é nó í mar chomhalta de cheachtar Teach den Oireachtas nó chun
bheith ina chomhalta nó ina comhalta de Pharlaimint na hEorpa, nó

(c) go measfar, de bhun Chuid XIII den Dara Sceideal a ghabhann le hAcht 1997, é
nó í a bheith tofa chun na Parlaiminte sin,

beidh sé nó sí, air sin, ar iasacht ó fhostaíocht ag GFT nó ag an bhfochuideachta agus
ní íocfaidh GFT nó an fhochuideachta leis nó léi, ná ní bheidh sé nó sí i dteideal go
bhfaighidh sé nó sí ó GFT nó ón bhfochuideachta, aon luach saothair nó liúntais i
leith na tréimhse dar tosach an tráth a ainmneofar nó a thoghfar é nó í amhlaidh, nó
an tráth a mheasfar amhlaidh é nó í a bheith tofa (de réir mar a bheidh), agus dar
críoch an tráth a scoirfidh an duine sin de bheith ina chomhalta nó ina comhalta de
cheachtar Teach acu sin nó ina chomhalta nó ina comhalta den Pharlaimint sin.

(5) Aon duine atá de thuras na huaire i dteideal faoi Bhuan-Orduithe ceachtar Tí den
Oireachtas suí sa Teach sin nó is comhalta de Pharlaimint na hEorpa, beidh sé nó
sí, fad a bheidh sé nó sí i dteideal amhlaidh nó ina chomhalta nó ina comhalta den
sórt sin, dícháilithe chun bheith ina chomhalta nó ina comhalta d’fhoireann GFT nó
d’fhoireann fochuideachta.

(6) San alt seo, ciallaíonn “fochuideachta” fochuideachta arna fáil ag GFT nó
fochuideachta arna foirmiú agus arna clárú ag GFT de bhun alt 5 d’Acht 1995.

(7) Aisghairtear alt 36 d’Acht 1998.

Comhaltaí foirne a tugadh ar iasacht a aistriú chuig GFT

9. (1) (a) Faoi réir mhír (b), gach duine a tugadh ar iasacht ó Forfás faoi mhír 2(2) den
Dara Sceideal a ghabhann le hAcht 1993 chuig GFT agus a bheidh ar iasacht
chuig GFT díreach roimh theacht i ngníomh don alt seo, tiocfaidh sé nó sí chun
bheith agus beidh sé nó sí, ar an teacht i ngníomh sin, ina chomhalta nó ina
comhalta d’fhoireann GFT.

(b) Gach duine—

(i) is fostaí téarma shocraithe de chuid Forfás,

(ii) a tugadh ar iasacht ó Forfás faoi mhír 2(2) den Dara Sceideal a ghabhann le
hAcht 1993 chuig GFT, agus

(iii) a bheidh ar iasacht chuig GFT díreach roimh theacht i ngníomh don alt seo,

tiocfaidh sé nó sí chun bheith agus beidh sé nó sí, ar an teacht i ngníomh sin, ina
fhostaí nó ina fostaí téarma shocraithe de chuid GFT ar feadh ré a chonartha nó
a conartha.

(2) Ach amháin de réir comhaontú comhchoiteann arna chaibidil le ceardchumann nó
comhlachas foirne aitheanta agus arna cheadú ag an Aire le toiliú an Aire
Caiteachais Phoiblí agus Athchóirithe, beidh duine dá dtagraítear i bhfo-alt (1) faoi
réir cibé téarmaí agus coinníollacha seirbhíse, lena n-áirítear téarmaí agus
coinníollacha a bhaineann le luach saothair, nach lú fabhar ná na téarmaí agus na
coinníollacha seirbhíse, lena n-áirítear téarmaí agus coinníollacha a bhaineann le
luach saothair, a raibh an duine faoina réir díreach roimh theacht i ngníomh don
alt seo.

(3) I ndáil le duine dá dtagraítear i bhfo-alt (1), beidh seirbhís roimhe sin le Forfás
ináirithe chun críocha na nAchtanna seo a leanas, ach sin faoi réir aon eisceachtaí
nó eisiaimh iontu:

(a) na hAchtanna um Íocaíochtaí Iomarcaíochta, 1967 go 2012;

(b) an tAcht um Chosaint Fostaithe (Obair Pháirtaimseartha), 2001;

(c) an tAcht um Chosaint Fostaithe (Obair Téarma Shocraithe), 2003;

(d) an tAcht um Eagrú Ama Oibre, 1997;

(e) na hAchtanna um Théarmaí Fostaíochta (Faisnéis), 1994 go 2012;

(f) na hAchtanna um Fhógra Íosta agus Téarmaí Fostaíochta, 1973 go 2005;

(g) na hAchtanna um Dhífhostú Éagórach, 1977 go 2007;

(h) na hAchtanna um Chosaint Mháithreachais, 1994 agus 2004;

(i) na hAchtanna um Shaoire do Thuismitheoirí, 1998 agus 2006;

(j) na hAchtanna um Shaoire Uchtaíoch, 1995 agus 2005;

(k) an tAcht um Shaoire Cúramóra, 2001.

(4) Aisghairtear alt 37 d’Acht 1998.

Scéim aoisliúntais a bhaineann le GFT

10. (1) Faoi réir fho-alt (2), déanfaidh GFT scéim nó scéimeanna a ullmhú agus a chur
faoi bhráid an Aire chun sochair aoisliúntais a dheonú do na daoine seo a leanas,
nó ina leith—

(a) daoine dá dtagraítear in alt 9(1), agus

(b) cibé comhaltaí eile dá foireann (lena n-áirítear an príomhfheidhmeannach) is
cuí léi.

(2) Ní dhéanfar foráil i scéim a ullmhófar agus a chuirfear faoi bhráid an Aire faoi
fho-alt (1) maidir le haon duine dá dtagraítear i mír (a) nó mír (b) den fho-alt sin i

gcás go mbeidh feidhm ag an Scéim Pinsean Seirbhíse Poiblí Aonair maidir leis an
duine sin de bhua Chaibidil 2 de Chuid 2 d’Acht 2012.

(3) Socrófar le gach scéim a ullmhófar agus a chuirfear faoi bhráid an Aire faoi fho-alt
(1) an tráth scoir agus na coinníollacha scoir do na daoine go léir, nó i leith na
ndaoine go léir, a mbeidh sochair aoisliúntais iníoctha leo faoin scéim, agus féadfar
tráthanna éagsúla agus coinníollacha éagsúla a shocrú i leith aicmí éagsúla daoine.

(4) Féadfaidh GFT, aon tráth, scéim lena leasaítear nó lena gcúlghairtear scéim a
cuireadh faoi bhráid an Aire agus a ceadaíodh roimhe sin faoin alt seo a ullmhú
agus a chur faoi bhráid an Aire.

(5) Déanfaidh GFT scéim nó scéim leasaitheach a chuirfear faoi bhráid an Aire faoin
alt seo a chur i gcrích de réir a téarmaí má cheadaíonn an tAire í le toiliú an Aire
Caiteachais Phoiblí agus Athchóirithe.

(6) (a) Má eascraíonn aon díospóid maidir le héileamh aon duine ar aon sochar
aoisliúntais, nó maidir le méid aon sochair aoisliúntais, de bhun scéim faoin alt
seo, cuirfear an díospóid sin faoi bhráid an duine sin agus cinnfear í ar cibé slí a
bheidh sonraithe sa scéim.

(b) Déanfar foráil i scéim faoin alt seo maidir le hachomharc i gcoinne cinneadh ó
dhuine dá dtagraítear i mír (a) chuig cibé duine eile a bheidh sonraithe sa scéim.

(7) Ní dhéanfaidh GFT sochar aoisliúntais a dheonú d’aon daoine, ná i leith aon daoine,
d’foireann GFT (lena n-áirítear an príomhfheidhmeannach) ar comhaltaí de scéim
faoin alt seo iad, ná ní dhéanfar aon socrú eile chun aon sochar aoisliúntais a
sholáthar do dhaoine den sórt sin ar scor dóibh de bheith i seilbh oifige, seachas de
réir cibé scéim nó scéimeanna a chuirfear faoi bhráid an Aire agus a cheadófar faoin
alt seo nó de réir socrú a cheadóidh an tAire agus an tAire Caiteachais Phoiblí
agus Athchóirithe.

(8) Faoi réir fho-alt (11), déanfar foráil i scéim faoi fho-alt (1), maidir le duine—

(a) dá dtagraítear in alt 9(1), agus

(b) nach bhfuil feidhm ag an Scéim Pinsean Seirbhíse Poiblí Aonair maidir leis nó
léi de bhua Chaibidil 2 de Chuid 2 d’Acht 2012,

chun sochair aoisliúntais a dheonú dó nó di, nó ina leith, ar cibé téarmaí agus
coinníollacha, agus faoina réir, nach lú fabhar dó nó di ná na téarmaí agus na
coinníollacha i ndáil leis na sochair sin a dheonú faoin scéim aoisliúntais nó faoin
socrú aoisliúntais a mbeidh feidhm acu, díreach roimh theacht i ngníomh don alt seo,
maidir leis an duine sin, nó ina leith.

(9) Aon tréimhse seirbhíse atá ag duine mar chomhalta d’fhoireann Forfás ar thréimhse
seirbhíse ináirithe í chun críocha scéim nó socrú chun sochair aoisliúntais a dheonú
do chomhaltaí d’fhoireann Forfás, nó ina leith, measfar gur tréimhse seirbhíse
ináirithe í chun críocha aon scéim faoi fho-alt (1).

(10) Faoi réir fho-alt (11), más rud é, sa tréimhse dar tosach teacht i ngníomh don alt
seo agus dar críoch díreach roimh thosach feidhme scéime faoin alt seo, go mbeidh
sochar aoisliúntais le híoc le duine, nó i leith duine, dá dtagraítear in alt 9(1) agus
nach mbeidh feidhm ag an Scéim Pinsean Seirbhíse Poiblí Aonair maidir leis nó

léi de bhua Chaibidil 2 de Chuid 2 d’Acht 2012, déanfaidh GFT an sochar a ríomh
agus a íoc de réir forálacha scéime nó socraithe i ndáil le haoisliúntas a bhfuil
feidhm acu, díreach roimh theacht i ngníomh don alt seo, maidir leis an duine sin,
nó ina leith, agus, chun na críche sin, déanfar a sheirbhís inphinsin nó a seirbhís
inphinsin le GFT a chomhiomlánú lena sheirbhís inphinsin nó lena seirbhís
inphinsin roimhe sin agus íocfaidh GFT an sochar sin.

(11) Ní bheidh feidhm ag fo-alt (8) ná ag fo-alt (10) maidir le foráil de scéim nó de
shocrú i ndáil le haoisliúntas ar ceanglaíodh, le haon achtachán nó faoi aon
achtachán, toiliú nó ceadú an Aire Airgeadais, an Aire Caiteachais Phoiblí agus
Athchóirithe nó aon Aire eile den Rialtas a fháil ina leith ach nach bhfuarthas é.

(12) Cuirfidh an tAire faoi deara gach scéim a bheidh curtha faoina bhráid nó faoina
bráid agus a bheidh ceadaithe faoin alt seo a leagan faoi bhráid gach Tí den
Oireachtas a luaithe is féidir tar éis a ceadaithe, agus má dhéanann ceachtar Teach
acu sin, laistigh den 21 lá a shuífidh an Teach tar éis an scéim a leagan faoina
bhráid, rún a rith ag neamhniú na scéime, beidh an scéim ar neamhní dá réir sin,
ach sin gan dochar d’aon ní a rinneadh roimhe sin faoin scéim.

(13) San alt seo, ciallaíonn “príomhfheidhmeannach” Príomh-Oifigeach Feidhmiúcháin
GFT arna cheapadh nó arna ceapadh faoi mhír 1(3) (a leasaíodh le halt 44(2)
d’Acht 1998) den Dara Sceideal a ghabhann le hAcht 1993.

(14) Aisghairtear alt 38 d’Acht 1998.

CUID 4

Foireann Fhondúireacht Eolaíochta Éireann

Foireann Fhondúireacht Eolaíochta Éireann

11. (1) Féadfaidh Fondúireacht Eolaíochta Éireann, le toiliú an Aire arna thabhairt le
ceadú an Aire Caiteachais Phoiblí agus Athchóirithe, cibé daoine agus cibé líon
daoine a chinnfidh sí ó am go ham a cheapadh chun bheith ina gcomhaltaí
d’fhoireann Fhondúireacht Eolaíochta Éireann.

(2) Is é a bheidh i dtéarmaí agus i gcoinníollacha seirbhíse comhalta d’fhoireann
Fhondúireacht Eolaíochta Éireann, le toiliú an Aire arna thabhairt le ceadú an Aire
Caiteachais Phoiblí agus Athchóirithe, cibé téarmaí agus coinníollacha a chinnfidh
Fondúireacht Eolaíochta Éireann ó am go ham.

(3) Más rud é, maidir le comhalta d’fhoireann Fhondúireacht Eolaíochta Éireann—

(a) go n-ainmneofar é nó í mar chomhalta de Sheanad Éireann,

(b) go dtoghfar é nó í mar chomhalta de cheachtar Teach den Oireachtas nó chun
bheith ina chomhalta nó ina comhalta de Pharlaimint na hEorpa, nó

(c) go measfar, de bhun Chuid XIII den Dara Sceideal a ghabhann le hAcht 1997, é
nó í a bheith tofa chun na Parlaiminte sin,

beidh sé nó sí, air sin, ar iasacht ó fhostaíocht ag Fondúireacht Eolaíochta Éireann
agus ní íocfaidh Fondúireacht Eolaíochta Éireann leis nó léi, ná ní bheidh sé nó sí i

dteideal go bhfaighidh sé nó sí ó Fhondúireacht Eolaíochta Éireann, aon luach
saothair nó liúntais i leith na tréimhse dar tosach an tráth a ainmneofar nó a thoghfar
é nó í amhlaidh, nó an tráth a mheasfar amhlaidh é nó í a bheith tofa (de réir mar a
bheidh), agus dar críoch an tráth a scoirfidh an duine sin de bheith ina chomhalta nó
ina comhalta de cheachtar Teach acu sin nó ina chomhalta nó ina comhalta den
Pharlaimint sin.

(4) Aon duine atá de thuras na huaire i dteideal faoi Bhuan-Orduithe ceachtar Tí den
Oireachtas suí sa Teach sin nó is comhalta de Pharlaimint na hEorpa, beidh sé nó
sí, fad a bheidh sé nó sí i dteideal amhlaidh nó ina chomhalta nó ina comhalta
den sórt sin, dícháilithe chun bheith ina chomhalta nó ina comhalta d’fhoireann
Fhondúireacht Eolaíochta Éireann.

(5) Aisghairtear alt 19 d’Acht 2003.

Comhaltaí foirne a tugadh ar iasacht a aistriú chuig Fondúireacht Eolaíochta Éireann

12. (1) (a) Faoi réir mhír (b), gach duine a tugadh ar iasacht ó Forfás faoi mhír 2(2) den
Dara Sceideal a ghabhann le hAcht 1993 chuig Fondúireacht Eolaíochta
Éireann agus a bheidh ar iasacht chuig Fondúireacht Eolaíochta Éireann
díreach roimh theacht i ngníomh don alt seo, tiocfaidh sé nó sí chun bheith
agus beidh sé nó sí, ar an teacht i ngníomh sin, ina chomhalta nó ina comhalta
d’fhoireann Fhondúireacht Eolaíochta Éireann.

(b) Gach duine—

(i) is fostaí téarma shocraithe de chuid Forfás,

(ii) a tugadh ar iasacht ó Forfás faoi mhír 2(2) den Dara Sceideal a ghabhann le
hAcht 1993 chuig Fondúireacht Eolaíochta Éireann, agus

(iii) a bheidh ar iasacht chuig Fondúireacht Eolaíochta Éireann díreach roimh
theacht i ngníomh don alt seo,

tiocfaidh sé nó sí chun bheith agus beidh sé nó sí, ar an teacht i ngníomh sin,
ina fhostaí nó ina fostaí téarma shocraithe de chuid Fhondúireacht Eolaíochta
Éireann ar feadh ré a chonartha nó a conartha.

(2) Ach amháin de réir comhaontú comhchoiteann arna chaibidil le ceardchumann nó
comhlachas foirne aitheanta agus arna cheadú ag an Aire le toiliú an Aire
Caiteachais Phoiblí agus Athchóirithe, beidh duine dá dtagraítear i bhfo-alt (1) faoi
réir cibé téarmaí agus coinníollacha seirbhíse, lena n-áirítear téarmaí agus
coinníollacha a bhaineann le luach saothair, nach lú fabhar ná na téarmaí agus na
coinníollacha seirbhíse, lena n-áirítear téarmaí agus coinníollacha a bhaineann le
luach saothair, a raibh an duine faoina réir díreach roimh theacht i ngníomh don
alt seo.

(3) I ndáil le duine dá dtagraítear i bhfo-alt (1), beidh seirbhís roimhe sin le Forfás
ináirithe chun críocha na nAchtanna seo a leanas, ach sin faoi réir aon eisceachtaí
nó eisiaimh iontu:

(a) na hAchtanna um Íocaíochtaí Iomarcaíochta, 1967 go 2012;

(b) an tAcht um Chosaint Fostaithe (Obair Pháirtaimseartha), 2001;

(c) an tAcht um Chosaint Fostaithe (Obair Téarma Shocraithe), 2003;

(d) an tAcht um Eagrú Ama Oibre, 1997;

(e) na hAchtanna um Théarmaí Fostaíochta (Faisnéis), 1994 go 2012;

(f) na hAchtanna um Fhógra Íosta agus Téarmaí Fostaíochta, 1973 go 2005;

(g) na hAchtanna um Dhífhostú Éagórach, 1977 go 2007;

(h) na hAchtanna um Chosaint Mháithreachais, 1994 agus 2004;

(i) na hAchtanna um Shaoire do Thuismitheoirí, 1998 agus 2006;

(j) na hAchtanna um Shaoire Uchtaíoch, 1995 agus 2005;

(k) an tAcht um Shaoire Cúramóra, 2001.

(4) Aisghairtear alt 20 d’Acht 2003.

Scéim aoisliúntais a bhaineann le Fondúireacht Eolaíochta Éireann

13. (1) Faoi réir fho-alt (2), ullmhóidh Fondúireacht Eolaíochta Éireann agus cuirfidh sí
faoi bhráid an Aire scéim nó scéimeanna chun sochair aoisliúntais a dheonú do na
daoine seo a leanas, nó ina leith—

(a) daoine dá dtagraítear in alt 12(1), agus

(b) cibé comhaltaí eile dá foireann (lena n-áirítear an tArd-Stiúrthóir) is cuí léi.

(2) Ní dhéanfar foráil i scéim a ullmhófar agus a chuirfear faoi bhráid an Aire faoi
fho-alt (1) maidir le haon duine dá dtagraítear i mír (a) nó mír (b) den fho-alt sin i
gcás go mbeidh feidhm ag an Scéim Pinsean Seirbhíse Poiblí Aonair maidir leis an
duine sin de bhua Chaibidil 2 de Chuid 2 d’Acht 2012.

(3) Socrófar le gach scéim a ullmhófar agus a chuirfear faoi bhráid an Aire faoi fho-alt
(1) an tráth scoir agus na coinníollacha scoir do na daoine go léir, nó i leith na
ndaoine go léir, a mbeidh sochair aoisliúntais iníoctha leo faoin scéim, agus féadfar
tráthanna éagsúla agus coinníollacha éagsúla a shocrú i leith aicmí éagsúla daoine.

(4) Féadfaidh Fondúireacht Eolaíochta Éireann, aon tráth, scéim lena leasaítear nó lena
gcúlghairtear scéim a cuireadh faoi bhráid an Aire agus a ceadaíodh roimhe sin faoin
alt seo a ullmhú agus a chur faoi bhráid an Aire.

(5) Déanfaidh Fondúireacht Eolaíochta Éireann scéim nó scéim leasaitheach a chuirfear
faoi bhráid an Aire faoin alt seo a chur i gcrích de réir a téarmaí má cheadaíonn an
tAire í le toiliú an Aire Caiteachais Phoiblí agus Athchóirithe.

(6) (a) Má eascraíonn aon díospóid maidir le héileamh aon duine ar aon sochar
aoisliúntais, nó maidir le méid aon sochair aoisliúntais, de bhun scéim faoin alt
seo, cuirfear an díospóid sin faoi bhráid an duine sin agus cinnfear í ar cibé slí a
bheidh sonraithe sa scéim.

(b) Déanfar foráil i scéim faoin alt seo maidir le hachomharc i gcoinne cinneadh ó
dhuine dá dtagraítear i mír (a) chuig cibé duine eile a bheidh sonraithe sa scéim.

(7) Ní dhéanfaidh Fondúireacht Eolaíochta Éireann sochar aoisliúntais a dheonú d’aon
daoine, nó i leith aon daoine, dá foireann (lena n-áirítear an tArd-Stiúrthóir) ar
comhaltaí de scéim faoin alt seo iad, agus ní dhéanfar aon socrú eile chun aon sochar
aoisliúntais a sholáthar do dhaoine den sórt sin ar scor dóibh de bheith i seilbh
oifige, seachas de réir cibé scéim nó scéimeanna a chuirfear faoi bhráid an Aire agus
a cheadófar faoin alt seo nó de réir socrú a cheadóidh an tAire agus an tAire
Caiteachais Phoiblí agus Athchóirithe.

(8) Faoi réir fho-alt (11), déanfar foráil i scéim faoi fho-alt (1), maidir le duine—

(a) dá dtagraítear in alt 12(1), agus

(b) nach bhfuil feidhm ag an Scéim Pinsean Seirbhíse Poiblí Aonair maidir leis nó
léi de bhua Chaibidil 2 de Chuid 2 d’Acht 2012,

chun sochair aoisliúntais a dheonú dó nó di, nó ina leith, ar cibé téarmaí agus
coinníollacha, agus faoina réir, nach lú fabhar dó nó di ná na téarmaí agus na
coinníollacha i ndáil leis na sochair sin a dheonú faoin scéim aoisliúntais nó faoin
socrú a mbeidh feidhm acu, díreach roimh theacht i ngníomh don alt seo, maidir leis
an duine sin, nó ina leith.

(9) Aon tréimhse seirbhíse atá ag duine mar chomhalta d’fhoireann Forfás ar thréimhse
seirbhíse ináirithe í chun críocha scéim nó socrú chun sochair aoisliúntais a dheonú
do chomhaltaí d’fhoireann Forfás, nó ina leith, measfar gur tréimhse seirbhíse
ináirithe í chun críocha aon scéim faoi fho-alt (1).

(10) Faoi réir fho-alt (11), más rud é, sa tréimhse dar tosach teacht i ngníomh don alt
seo agus dar críoch díreach roimh thosach feidhme scéime faoin alt seo, go mbeidh
sochar aoisliúntais le híoc le duine, nó i leith duine, dá dtagraítear in alt 12(1) agus
nach bhfuil feidhm ag an Scéim Pinsean Seirbhíse Poiblí Aonair maidir leis nó léi
de bhua Chaibidil 2 de Chuid 2 d’Acht 2012, déanfaidh Fondúireacht Eolaíochta
Éireann an sochar a ríomh agus a íoc de réir forálacha scéime nó socraithe i ndáil
le haoisliúntas a bhfuil feidhm acu, díreach roimh theacht i ngníomh don alt seo,
maidir leis an duine sin, nó ina leith, agus, chun na críche sin, déanfar a sheirbhís
inphinsin nó a seirbhís inphinsin le Fondúireacht Eolaíochta Éireann a
chomhiomlánú lena sheirbhís inphinsin nó lena seirbhís inphinsin roimhe sin agus
íocfaidh Fondúireacht Eolaíochta Éireann an sochar sin.

(11) Ní bheidh feidhm ag fo-alt (8) ná ag fo-alt (10) maidir le foráil de scéim nó de
shocrú i ndáil le haoisliúntas ar ceanglaíodh, le haon achtachán nó faoi aon
achtachán, toiliú nó ceadú an Aire Airgeadais, an Aire Caiteachais Phoiblí agus
Athchóirithe nó aon Aire eile den Rialtas a fháil ina leith ach nach bhfuarthas é.

(12) Cuirfidh an tAire faoi deara gach scéim a bheidh curtha faoina bhráid nó faoina
bráid agus a bheidh ceadaithe faoin alt seo a leagan faoi bhráid gach Tí den
Oireachtas a luaithe is féidir tar éis a ceadaithe, agus má dhéanann ceachtar Teach
acu sin, laistigh den 21 lá a shuífidh an Teach tar éis an scéim a leagan faoina
bhráid, rún a rith ag neamhniú na scéime, beidh an scéim ar neamhní dá réir sin,
ach sin gan dochar d’aon ní a rinneadh roimhe sin faoin scéim.

(13) San alt seo, ciallaíonn “Ard-Stiúrthóir” príomhoifigeach Fhondúireacht Eolaíochta
Éireann arna cheapadh nó arna ceapadh faoi alt 13 d’Acht 2003.

(14) Aisghairtear alt 21 d’Acht 2003.

CUID 5

Comhaltaí Foirne Forfás a Tugadh ar Iasacht chuig an Údarás um Chaighdeáin

Náisiúnta na hÉireann

Comhaltaí foirne a tugadh ar iasacht a aistriú chuig an Údarás um Chaighdeáin Náisiúnta
na hÉireann

14. (1) (a) Gach duine a tugadh ar iasacht ó Forfás faoi mhír 2(2) den Dara Sceideal a
ghabhann le hAcht 1993 chuig an Údarás um Chaighdeáin Náisiúnta na
hÉireann (dá ngairtear “ÚCNÉ” san alt seo) agus a bheidh ar iasacht chuig
ÚCNÉ díreach roimh theacht i ngníomh don alt seo, tiocfaidh sé nó sí chun
bheith agus beidh sé nó sí, ar an teacht i ngníomh sin, ina chomhalta nó ina
comhalta d’fhoireann ÚCNÉ.

(b) Gach duine is comhalta d’fhoireann Forfás a dhéanfaidh, díreach roimh theacht
i ngníomh don alt seo, a fheidhmeanna nó a feidhmeanna a chomhall de réir
ordacháin ÚCNÉ faoi alt 38 d’Acht 1996, tiocfaidh sé nó sí chun bheith agus
beidh sé nó sí, ar an teacht i ngníomh sin, ina chomhalta nó ina comhalta
d’fhoireann ÚCNÉ.

(2) Ach amháin de réir comhaontú comhchoiteann arna chaibidil le ceardchumann nó
comhlachas foirne aitheanta agus arna cheadú ag an Aire le toiliú an Aire
Caiteachais Phoiblí agus Athchóirithe, beidh duine dá dtagraítear i bhfo-alt (1) faoi
réir cibé téarmaí agus coinníollacha seirbhíse, lena n-áirítear téarmaí agus
coinníollacha a bhaineann le luach saothair, nach lú fabhar ná na téarmaí agus na
coinníollacha seirbhíse, lena n-áirítear téarmaí agus coinníollacha a bhaineann le
luach saothair, a raibh an duine faoina réir díreach roimh theacht i ngníomh don
alt seo.

(3) I ndáil le duine dá dtagraítear i bhfo-alt (1), beidh seirbhís roimhe sin le Forfás
ináirithe chun críocha na nAchtanna seo a leanas, ach sin faoi réir aon eisceachtaí
nó eisiaimh iontu:

(a) na hAchtanna um Íocaíochtaí Iomarcaíochta, 1967 go 2012;

(b) an tAcht um Chosaint Fostaithe (Obair Pháirtaimseartha), 2001;

(c) an tAcht um Chosaint Fostaithe (Obair Téarma Shocraithe), 2003;

(d) an tAcht um Eagrú Ama Oibre, 1997;

(e) na hAchtanna um Théarmaí Fostaíochta (Faisnéis), 1994 go 2012;

(f) na hAchtanna um Fhógra Íosta agus Téarmaí Fostaíochta, 1973 go 2005;

(g) na hAchtanna um Dhífhostú Éagórach, 1977 go 2007;

(h) na hAchtanna um Chosaint Mháithreachais, 1994 agus 2004;

(i) na hAchtanna um Shaoire do Thuismitheoirí, 1998 agus 2006;

(j) na hAchtanna um Shaoire Uchtaíoch, 1995 agus 2005;

(k) an tAcht um Shaoire Cúramóra, 2001.

(4) Faoi réir fho-alt (5), maidir le forálacha scéime nó socraithe i ndáil le haoisliúntas a

mbeidh feidhm acu, díreach roimh theacht i ngníomh don alt seo, maidir le duine,

nó i leith duine, dá dtagraítear i bhfo-alt (1), leanfaidh siad d’fheidhm a bheith acu

maidir leis an duine sin, nó ina leith, tar éis teacht i ngníomh don alt seo.

(5) Ní bheidh feidhm ag fo-alt (4) maidir le foráil i scéim nó i socrú i ndáil le haoisliúntas

ar ceanglaíodh, le haon achtachán nó faoi aon achtachán, toiliú nó ceadú an Aire

Airgeadais, an Aire Caiteachais Phoiblí agus Athchóirithe nó aon Aire eile den

Rialtas a fháil ina leith ach nach bhfuarthas é.

(6) Gach duine dá dtagraítear i bhfo-alt (1), nach bhfuil feidhm ag an Scéim Pinsean

Seirbhíse Poiblí Aonair maidir leis nó léi de bhua Chaibidil 2 de Chuid 2 d’Acht

2012, tiocfaidh sé nó sí chun bheith, ar theacht i ngníomh don alt seo, ina chomhalta

nó ina comhalta de scéim aoisliúntais ÚCNÉ arna déanamh faoi mhír 3 den Dara

Sceideal a ghabhann le hAcht 1996, agus measfar go mbeidh an scéim sin, i ndáil le

daoine den sórt sin, arna leasú ar cibé slite is gá chun aon fhorálacha a bhfuil feidhm

acu maidir leis an duine sin, nó ina leith, de bhua fho-alt (4) a chur i gcuntas, agus,

má dhéantar foráil in aon cheann de na forálacha sin maidir le rogha a fheidhmiú,

is é ÚCNÉ a dhéanfaidh, ar theacht i ngníomh don alt seo agus dá éis sin, an rogha

sin a fheidhmiú.

(7) Aon tréimhse seirbhíse atá ag duine mar chomhalta d’fhoireann Forfás ar thréimhse

seirbhíse ináirithe í chun críocha scéim nó socrú chun sochair aoisliúntais a dheonú

do chomhaltaí d’fhoireann Forfás, nó ina leith, measfar gur tréimhse seirbhíse

ináirithe í chun críocha scéim aoisliúntais ÚCNÉ dá dtagraítear i bhfo-alt (6).

(8) Aisghairtear alt 50 d’Acht 1998.

CUID 6

Forfás a Dhíscaoileadh

Léiriú

15. Sa Chuid seo, ciallaíonn “duine iomchuí”, i ndáil le feidhm a aistrítear—

(a) faoi fho-alt (1) d’alt 18, Fiontraíocht Éireann agus GFT,

(b) faoi fho-alt (3) d’alt 18, GFT, agus

(c) faoi alt 19, an tAire.

Forfás a dhíscaoileadh

16. (1) An lá díscaoilte beidh Forfás (dá ngairtear an “comhlacht díscaoilte” san Acht

seo) arna dhíscaoileadh.

(2) Féadfaidh an tAire, le hordú, lá a cheapadh chun bheith ina lá díscaoilte chun

críocha an Achta seo.

Tagairtí do ghníomhaireachtaí de chuid Forfás

17. An lá díscaoilte agus dá éis, aon tagairt in aon achtachán d’Fhiontraíocht Éireann, do
GFT nó d’Fhondúireacht Eolaíochta Éireann mar ghníomhaireacht de chuid Forfás,
forléireofar í mar thagairt d’Fhiontraíocht Éireann, do GFT nó d’Fhondúireacht
Eolaíochta Éireann de réir mar is cuí.

Feidhmeanna a aistriú chuig Fiontraíocht Éireann agus GFT

18. (1) Déantar na feidhmeanna a shonraítear sa Sceideal a aistriú chuig Fiontraíocht
Éireann agus GFT.

(2) Féadfaidh ceachtar acu seo a leanas na feidhmeanna a aistrítear faoi fho-alt (1)
a chomhlíonadh—

(a) Fiontraíocht Éireann nó GFT, nó

(b) Fiontraíocht Éireann agus GFT araon i gcomhar.

(3) Déantar na feidhmeanna a shonraítear i mír (c) d’fho-alt (1) d’alt 8 d’Acht 1987 a
aistriú chuig GFT.

(4) Déanfaidh Fiontraíocht Éireann nó GFT, nó déanfaidh siad araon, de réir mar a
bheidh, feidhm a aistrítear faoi fho-alt (1) a chomhlíonadh de réir cibé ordacháin
(más ann) a eiseoidh an tAire ó am go ham.

(5) Déanfaidh GFT feidhm a aistrítear faoi fho-alt (3) a chomhlíonadh de réir cibé
ordacháin (más ann) a eiseoidh an tAire ó am go ham.

(6) Aon sannadh cumhachtaí agus feidhmeanna faoi alt 9 d’Acht 1993 chuig
Fiontraíocht Éireann nó GFT a bheidh i bhfeidhm díreach roimh theacht i ngníomh
don alt seo, scoirfidh sé d’éifeacht a bheith leis ar an teacht i ngníomh sin.

(7) Aisghairtear fo-alt (3) d’alt 3 d’Acht 1995.

(8) Tiocfaidh an t-alt seo i ngníomh an lá díscaoilte.

Feidhmeanna a aistriú chuig an Aire

19. (1) Faoi réir alt 18 agus alt 33A (a chuirtear isteach le halt 29) d’Acht 2005, déantar
feidhmeanna Forfás a aistriú chuig an Aire.

(2) Tiocfaidh an t-alt seo i ngníomh an lá díscaoilte.

Dliteanas i leith caillteanas a tharlaíonn roimh an lá díscaoilte

20. (1) Aon éileamh i leith aon chaillteanas nó díobháil a líomhnófar a bheith fulaingthe
ag aon duine de dheasca aon cheann d’fheidhmeanna an chomhlachta dhíscaoilte
a aistrítear chuig duine iomchuí faoin Acht seo a chomhlíonadh roimh an lá
díscaoilte, is éileamh i gcoinne an duine iomchuí sin agus ní éileamh i gcoinne an
chomhlachta dhíscaoilte é an lá sin agus dá éis.

(2) Aon imeachtaí dlí a bheidh ar feitheamh díreach roimh an lá díscaoilte ar páirtí
iontu an comhlacht díscaoilte, ar imeachtaí iad a bhaineann le feidhm a aistrítear
chuig duine iomchuí faoin Acht seo, leanfar díobh ach ainm an duine iomchuí sin a

chur in ionad an chomhlachta dhíscaoilte sna himeachtaí, a mhéid a bhainfidh siad
leis nó léi amhlaidh.

(3) Más rud é, roimh an lá díscaoilte, go mbeidh comhaontú déanta idir na páirtithe
lena mbaineann mar shocrú ar éileamh lena mbaineann fo-alt (1), ar comhaontú é
nach mbeidh a chuid téarmaí curtha i ngníomh, nó go mbeidh breithiúnas ar éileamh
den sórt sin tugtha i bhfabhar duine ach nach mbeidh sé forfheidhmithe, beidh
téarmaí an chomhaontaithe nó an bhreithiúnais, de réir mar a bheidh, a mhéid a
bheidh siad infhorfheidhmithe i gcoinne an chomhlachta dhíscaoilte,
infhorfheidhmithe i gcoinne an duine iomchuí agus ní i gcoinne an chomhlachta
dhíscaoilte.

(4) Aon éileamh a dhéanfaidh an tAire nó is cuí don Aire a dhéanamh i leith aon
chaillteanas nó díobháil a d’eascair as gníomh nó as mainneachtain aon duine roimh
an lá díscaoilte, measfar, an lá sin nó dá éis, gurb é nó í an tAire a rinne é nó gur
chuí don Aire é a dhéanamh agus féadfaidh an tAire é a shaothrú agus agra a
dhéanamh ina leith amhail is dá mba é nó í an tAire a d’fhulaing an caillteanas nó
an díobháil.

Maoin a aistriú

21. (1) Faoi réir alt 56B (a chuirtear isteach le halt 32) d’Acht 2005, an lá díscaoilte, gach
maoin (seachas talamh), lena n-áirítear ábhair i gcaingean, a bhí, díreach roimh
an lá sin, dílsithe don chomhlacht díscaoilte, beidh sí arna dílsiú don Aire gan
aon sannadh.

(2) Gach ábhar i gcaingean a dhílsítear don Aire de bhua fho-alt (1), féadfaidh an tAire,
ar an agus ón lá díscaoilte, agra a dhéanamh ina leith nó é a ghnóthú nó a
fhorfheidhmiú ina ainm nó ina hainm féin, agus ní gá don Aire fógra faoin dílsiú a
dhéantar leis an bhfo-alt sin a thabhairt d’aon duine a bheidh faoi cheangal ag an
ábhar i gcaingean.

Cearta agus dliteanais a aistriú

22. (1) Faoi réir alt 56C (a chuirtear isteach le halt 32) d’Acht 2005, gach ceart agus
dliteanas de chuid an chomhlachta dhíscaoilte a eascróidh de bhua aon chonradh
nó gealltanas (sainráite nó intuigthe) a rinne sé roimh an lá díscaoilte, beidh sé
arna aistriú chuig an Aire an lá sin.

(2) Gach ceart agus dliteanas a aistrítear le fo-alt (1) chuig an Aire, féadfaidh an tAire,
an lá díscaoilte agus dá éis, agra a dhéanamh ina leith nó é a ghnóthú nó a
fhorfheidhmiú, nó féadfar agra a dhéanamh ina leith, é a ghnóthú nó a
fhorfheidhmiú i gcoinne an Aire, ina ainm féin nó ina hainm féin, agus ní gá don
Aire fógra faoin aistriú sin a thabhairt don duine a ndéantar a cheart nó a ceart nó
a dhliteanas nó a dliteanas a aistriú leis an bhfo-alt sin.

Forálacha de dhroim feidhmeanna, sócmhainní agus dliteanais a aistriú

23. (1) Aon ní a bheidh tosaithe ach nach mbeidh críochnaithe roimh an lá díscaoilte le
húdarás nó faoi údarás an chomhlachta dhíscaoilte, a mhéid a bhainfidh sé le
feidhm a aistrítear chuig duine iomchuí faoin Acht seo, féadfaidh an duine iomchuí
sin leanúint leis nó é a chríochnú an lá díscaoilte nó dá éis.

(2) Gach ionstraim arna déanamh faoi achtachán agus gach doiciméad (lena n-áirítear
aon deimhniú) arna dheonú nó arna dhéanamh i gcomhlíonadh feidhme a aistrítear
chuig duine iomchuí faoin gCuid seo, beidh éifeacht léi nó leis, más rud é go raibh,
agus a mhéid a bhí, sí nó sé i ngníomh díreach roimh an lá díscaoilte, an lá sin nó
dá éis, amhail is dá mba é nó í an duine iomchuí sin a dheonaigh nó a rinne í nó é.

(3) Aon tagairtí do Forfás i meabhrán comhlachais nó in airteagail chomhlachais aon
chuideachta a bhaineann le feidhm a aistrítear chuig duine iomchuí faoin gCuid seo,
forléireofar iad, an lá díscaoilte agus dá éis, mar thagairt don duine iomchuí sin.

(4) Aon airgead, stoic, scaireanna nó urrúis a aistrítear chuig an Aire le halt 21 agus a
bhí, díreach roimh an lá díscaoilte, in ainm an chomhlachta dhíscaoilte, déanfar, ar
iarraidh a fháil ón Aire, iad a aistriú isteach in ainm an Aire.

(5) Beidh deimhniú arna shíniú ag an Aire Caiteachais Phoiblí agus Athchóirithe á rá,
maidir le haon mhaoin, ceart nó dliteanas, gur dílsíodh nó, de réir mar a bheidh, nár
dílsíodh, í nó é don Aire faoi alt 21 nó alt 22 ina fhianaise leormhaith, mura suífear
a mhalairt, ar an bhfíoras arna dheimhniú amhlaidh chun gach críche.

Comhaltaí áirithe d’fhoireann Forfás a aistriú

24. (1) (a) Faoi réir mhír (b), gach duine a bheidh, díreach roimh an lá díscaoilte, ina
chomhalta nó ina comhalta d’fhoireann Forfás, beidh aige nó aici, an lá sin,
post neamhbhunaithe sa Státseirbhís.

(b) Gach duine a bheidh, díreach roimh an lá díscaoilte, ina fhostaí nó ina fostaí
téarma shocraithe de chuid Forfás, beidh aige nó aici, an lá sin, post
neamhbhunaithe mar fhostaí téarma shocraithe de chuid an Aire ar feadh ré a
chonartha nó a conartha fostaíochta.

(2) Ach amháin de réir comhaontú comhchoiteann arna chaibidil le ceardchumann nó
comhlachas foirne aitheanta agus arna cheadú ag an Aire le toiliú an Aire
Caiteachais Phoiblí agus Athchóirithe, beidh duine dá dtagraítear i bhfo-alt (1), an
lá díscaoilte, faoi réir cibé téarmaí agus coinníollacha seirbhíse, lena n-áirítear
téarmaí agus coinníollacha a bhaineann le luach saothair, nach lú fabhar ná na
téarmaí agus na coinníollacha seirbhíse, lena n-áirítear téarmaí agus coinníollacha a
bhaineann le luach saothair, a raibh an duine faoina réir díreach roimh an lá sin.

(3) I ndáil le duine dá dtagraítear i bhfo-alt (1), beidh seirbhís roimhe sin le Forfás
ináirithe chun críocha na nAchtanna seo a leanas, ach sin faoi réir aon eisceachtaí
nó eisiaimh iontu:

(a) na hAchtanna um Íocaíochtaí Iomarcaíochta, 1967 go 2012;

(b) an tAcht um Chosaint Fostaithe (Obair Pháirtaimseartha), 2001;

(c) Acht 2003;

(d) an tAcht um Eagrú Ama Oibre, 1997;

(e) na hAchtanna um Théarmaí Fostaíochta (Faisnéis), 1994 go 2012;

(f) na hAchtanna um Fhógra Íosta agus Téarmaí Fostaíochta, 1973 go 2005;

(g) na hAchtanna um Dhífhostú Éagórach, 1977 go 2007;

(h) na hAchtanna um Chosaint Mháithreachais, 1994 agus 2004;

(i) na hAchtanna um Shaoire do Thuismitheoirí, 1998 agus 2006;

(j) na hAchtanna um Shaoire Uchtaíoch, 1995 agus 2005;

(k) an tAcht um Shaoire Cúramóra, 2001.

(4) Faoi réir fho-alt (5), maidir le forálacha scéime nó socraithe i ndáil le haoisliúntas a
mbeidh feidhm acu, díreach roimh an lá díscaoilte, maidir le duine, nó i leith duine,
dá dtagraítear i bhfo-alt (1), leanfaidh siad d’fheidhm a bheith acu maidir leis an
duine sin, nó ina leith, tar éis an lae díscaoilte.

(5) Ní bheidh feidhm ag fo-alt (4) i leith foráil i scéim nó i socrú i ndáil le haoisliúntas
ar ceanglaíodh, le haon achtachán nó faoi aon achtachán, toiliú nó ceadú an Aire
Airgeadais, an Aire Caiteachais Phoiblí agus Athchóirithe nó aon Aire eile den
Rialtas a fháil ina leith ach nach bhfuarthas é.

(6) I gcás go ndéanfar foráil i bhforálacha scéime nó socraithe dá dtagraítear i bhfo-alt
(4) maidir le rogha a fheidhmiú, is é nó is í an tAire Caiteachais Phoiblí agus
Athchóirithe a dhéanfaidh, ar theacht i ngníomh don alt seo agus dá éis sin, an rogha
sin a fheidhmiú.

(7) Na híocaíochtaí pinsin agus na dliteanais aoisliúntais eile de chuid Forfás i leith gach
duine dá dtagraítear i bhfo-alt (1), tiocfaidh siad, an lá díscaoilte, chun bheith ina
ndliteanais de chuid an Aire Caiteachais Phoiblí agus Athchóirithe.

(8) Déanfaidh duine dá dtagraítear i bhfo-alt (1) cibé dualgais a ordóidh an tAire ó am
go ham a ghabháil de láimh.

(9) Beidh duine dá dtagraítear i bhfo-alt (1) faoi réir Achtanna Rialaithe na
Státseirbhíse, 1956 go 2005 agus na nAchtanna um Eitic in Oifigí Poiblí, 1995 agus
2001, agus fostófar é nó í dá réir.

(10) San alt seo—

ciallaíonn “Acht 2003” an tAcht um Chosaint Fostaithe (Obair Téarma
Shocraithe), 2003;

ciallaíonn “Acht 2004” an tAcht um Bainistíocht na Seirbhíse Poiblí (Earcaíocht agus
Ceapacháin), 2004;

tá le “Státseirbhís” an bhrí a shanntar dó le hAcht 2004;

tá le “conradh fostaíochta” an bhrí a shanntar dó le hAcht 2003;

tá le “fostaí téarma shocraithe” an bhrí a shanntar dó le hAcht 2003;

tá le “post neamhbhunaithe” an bhrí a shanntar dó le hAcht 2004.

Scéimeanna aoisliúntais arna riaradh ag an gcomhlacht díscaoilte

25. (1) Faoi réir fho-alt (2), maidir le gach scéim nó socrú i ndáil le haoisliúntas arna
riaradh ag an gcomhlacht díscaoilte díreach roimh an lá díscaoilte, leanfaidh sí nó
sé i bhfeidhm, an lá díscaoilte agus dá éis, amhail is dá mba é nó í an tAire a rinne
í nó é.

(2) Ní bheidh feidhm ag fo-alt (1) maidir le foráil de scéim nó de shocrú i ndáil le
haoisliúntas ar ceanglaíodh, le haon achtachán nó faoi aon achtachán, toiliú nó ceadú
an Aire Airgeadais, an Aire Caiteachais Phoiblí agus Athchóirithe nó aon Aire eile
den Rialtas a fháil ina leith, ach nach bhfuarthas é.

An comhlacht iomchuí do riaradh scéim aoisliúntais nó socrú aoisliúntais thar ceann an
Aire

26. (1) Féadfaidh an tAire, chun críocha an ailt seo, scéim aoisliúntais nó socrú aoisliúntais
(dá ngairtear “scéim ainmnithe nó socrú ainmnithe” san alt seo) a ainmniú i
scríbhinn, ar scéim í nó ar socrú é dá dtagraítear—

(a) in alt 25, nó

(b) i bhfo-alt (5)(c) d’alt 12 den Acht um Boird Fiontar Contae (Díscaoileadh), 2014.

(2) Féadfaidh an tAire a cheangal ar chomhlacht iomchuí cibé seirbhísí riartha pinsin a
shonróidh an tAire i scríbhinn a chur i gcrích thar a cheann nó thar a ceann i ndáil
le scéim ainmnithe nó le socrú ainmnithe.

(3) Déanfaidh comhlacht iomchuí, nuair a cheanglóidh an tAire air déanamh amhlaidh,
cibé seirbhísí riartha pinsin a shonróidh an tAire i scríbhinn faoi fho-alt (2) a chur i
gcrích i ndáil le scéim ainmnithe nó le socrú ainmnithe.

(4) Féadfaidh an tAire ordacháin a thabhairt i scríbhinn do chomhlacht iomchuí i ndáil
le haon seirbhís riartha pinsin a shonróidh sé nó sí faoi fho-alt (2).

(5) Comhlíonfaidh comhlacht iomchuí aon ordacháin a thabharfaidh an tAire faoi
fho-alt (4).

(6) I gcás go gceanglóidh an tAire ar chomhlacht iomchuí an tseirbhís riartha pinsin a
shonraítear i mír (b) d’fho-alt (8) a chur i gcrích i ndáil le scéim ainmnithe nó
le socrú ainmnithe, déanfaidh an tAire, le toiliú an Aire Caiteachais Phoiblí agus
Athchóirithe suim airgid atá comhionann le méid iomlán na sochar a bheidh dlite
faoin mír sin a sholáthar don chomhlacht iomchuí, as airgead a sholáthróidh an
tOireachtas, chun a chumasú don chomhlacht sin an íocaíocht sin a dhéanamh.

(7) Soláthróidh comhlacht iomchuí don Aire cibé faisnéis a cheanglóidh an tAire ó am
go ham maidir le seirbhísí riartha pinsin a chuireann an comhlacht i gcrích faoi
fho-alt (3).

(8) San alt seo—

ciallaíonn “seirbhís riartha pinsin”, i ndáil le scéim ainmnithe nó socrú ainmnithe—

(a) aon sochar aoisliúntais a ríomh is iníoctha le haon chomhalta, nó i leith aon
chomhalta, den scéim nó den socrú sin,

(b) aon sochar aoisliúntais, is sochar aoisliúntais a bheidh dlite d’aon chomhalta,
nó i leith aon chomhalta, den scéim nó den socrú sin, a íoc, thar ceann an
Aire, leis an gcomhalta nó leis an duine eile lena mbaineann,

(c) taifid maidir le comhaltaí, nó i leith comhaltaí, den scéim nó den socrú sin a
chothabháil, nó

(d) cibé seirbhís eile a shonróidh an tAire i scríbhinn chun an scéim nó an socrú
sin a riaradh thar a cheann nó thar a ceann;

ciallaíonn “comhlacht iomchuí”—

(a) Fiontraíocht Éireann,

(b) GFT,

(c) Fondúireacht Eolaíochta Éireann, nó

(d) an tÚdarás um Chaighdeáin Náisiúnta na hÉireann.

Cuntais chríochnaitheacha agus tuarascáil bhliantúil chríochnaitheach an chomhlachta
dhíscaoilte

27. (1) A luaithe is féidir tar éis an lae díscaoilte, ach tráth nach déanaí ná bliain amháin
dá éis sin, cuirfidh an tAire faoi deara cuntais chríochnaitheacha an chomhlachta
dhíscaoilte a ullmhú i leith na tréimhse a shonraítear faoi fho-alt (3).

(2) Déanfaidh an tAire, a luaithe is féidir, na cuntais a ullmhófar de bhun an ailt seo a
chur faoi bhráid an Ard-Reachtaire Cuntas agus Ciste lena n-iniúchadh agus, díreach
tar éis an iniúchta, déanfar cóip de na cuntais arna n-iniúchadh agus cóip de
thuarascáil an Ard-Reachtaire Cuntas agus Ciste ar na cuntais a thíolacadh don Aire
agus cuirfidh an tAire faoi deara cóipeanna de na cuntais iniúchta sin agus den
tuarascáil sin a leagan faoi bhráid gach Tí den Oireachtas.

(3) Chun críocha fho-alt (1), féadfaidh an tAire tréimhse is faide nó is giorra ná bliain
airgeadais de chuid an chomhlachta dhíscaoilte a shonrú.

(4) Cuirfidh an tAire faoi deara an tuarascáil bhliantúil chríochnaitheach don
chomhlacht díscaoilte a ullmhú tráth nach déanaí ná 6 mhí tar éis an lae díscaoilte
agus cuirfidh an tAire faoi deara, a luaithe is féidir tar éis an tuarascáil a ullmhú,
cóipeanna den tuarascáil sin a leagan faoi bhráid gach Tí den Oireachtas.

CUID 7

Bord Náisiúnta na hÉireann um Chreidiúnú

Leasú ar alt 2 d’Acht 2005

28. Leasaítear alt 2 d’Acht 2005 trí na mínithe seo a leanas a chur isteach i bhfo-alt (1):

“ciallaíonn ‘creidiúnú’ fianú go gcomhlíonann comhlacht um measúnú comhréireachta
na ceanglais—

(a) maidir le caighdeán chomhchuibhithe agus, más infheidhme, aon cheanglais
bhreise de réir an Rialacháin Creidiúnaithe, nó

(b) maidir le caighdeán idirnáisiúnta neamh-chomhchuibhithe,

chun gníomhaíocht measúnaithe comhréireachta shonrach a chur i gcrích;

forléireofar ‘Bord um Chreidiúnú’ de réir alt 56A;

ciallaíonn ‘Rialachán Creidiúnaithe’ Rialachán (CE) Uimh. 765/2008 an 9 Iúil 2008 ó
Pharlaimint na hEorpa agus ón gComhairle1;

ciallaíonn ‘Acht 1993’ an tAcht um Fhorbairt Tionscail, 1993;

ciallaíonn ‘Bord Achomhairc’ Bord Achomhairc arna bhunú faoi alt 56G;

ciallaíonn ‘measúnú comhréireachta’ an próiseas lena léirítear cibé acu a comhlíonadh
nó nár comhlíonadh ceanglais shonraithe maidir le táirge, próiseas, seirbhís, córas
nó duine;

ciallaíonn ‘comhlacht um measúnú comhréireachta’ duine a dhéanann gníomhaíochtaí
measúnaithe comhréireachta, lena n-áirítear calabrú, tástáil, deimhniú agus cigireacht;

tá le ‘caighdeán comhchuibhithe’ an bhrí chéanna atá leis sa Rialachán Creidiúnaithe;

forléireofar ‘Bainisteoir an Bhoird um Chreidiúnú’ de réir alt 56A(6);”.

Creidiúnú a aistriú ó Forfás

29. Leasaítear Acht 2005 tríd an alt seo a leanas a chur isteach i ndiaidh alt 33:

“Creidiúnú a aistriú ó Forfás

33A. Déantar na cumhachtaí agus na feidhmeanna a dhílsítear do Forfás le halt 9
d’Acht 1993, a mhéid ar cumhachtaí agus feidhmeanna chun críocha
creidiúnaithe iad agus a bhaineann siad le creidiúnú, a aistriú chuig an Údarás.”.

Leasú ar alt 34 d’Acht 2005

30. Leasaítear alt 34 d’Acht 2005—

(a) i bhfo-alt (1)—

(i) tríd an mír seo a leanas a chur isteach i ndiaidh mhír (dd):

“(de) maidir le creidiúnú—

(i) creidiúnú a dhéanamh—

(I) de réir na gcumhachtaí agus na bhfeidhmeanna a aistrítear
chuige le halt 33A (a cuireadh isteach le halt 29 den Acht
um Fhorbairt Tionscail (Forfás a Dhíscaoileadh), 2014),
agus

(II) de réir an Rialacháin Creidiúnaithe,
1IO Uimh. L 218, 13.8.2008, lch. 30.

(ii) cibé nósanna imeachta chun creidiúnú a chur i ngníomh a
bhunú is cuí leis, lena n-áirítear nósanna imeachta chun
faireachán, cigireacht agus iniúchadh a dhéanamh ar
chomhlachtaí um measúnú comhréireachta, agus

(iii) aon socruithe is cuí leis a dhéanamh chun faisnéis agus
comhairle a sholáthar maidir le nithe a bhaineann le
creidiúnú,”,

agus

(ii) tríd an mír seo a leanas a chur in ionad mhír (k):

“(k) aon ordacháin i scríbhinn, ginearálta nó sonrach, a chomhlíonadh,
maidir lena fheidhmeanna, seachas na feidhmeanna sin dá
dtagraítear i mír (de) (a cuireadh isteach le halt 30 den Acht um
Fhorbairt Tionscail (Forfás a Dhíscaoileadh), 2014), a thabharfaidh
an tAire don Údarás ó am go ham,”,

agus

(b) tríd an bhfo-alt seo a leanas a chur isteach i ndiaidh fho-alt (2):

“(2A) Déantar na feidhmeanna de chuid an Údaráis dá dtagraítear i mír (de)
(a cuireadh isteach le halt 30 den Acht um Fhorbairt Tionscail (Forfás
a Dhíscaoileadh), 2014) d’fho-alt (1) a tharmligean chuig an mBord um
Chreidiúnú agus, faoi réir an Achta seo, déanfaidh an Bord um
Chreidiúnú iad a chomhlíonadh thar ceann an Údaráis.”.

Comhaltaí áirithe d’fhoireann Forfás a aistriú chuig an Údarás

31. Leasaítear Acht 2005 tríd an alt seo a leanas a chur isteach i ndiaidh alt 54:

“Comhaltaí áirithe d’fhoireann Forfás a aistriú chuig an Údarás

54A. (1) Féadfaidh an tAire cibé comhaltaí agus cibé líon comhaltaí d’fhoireann
Forfás a chinnfidh sé nó sí a ainmniú i scríbhinn lena n-aistriú chuig an
Údarás ó cibé dáta a bheidh sonraithe san ainmniú (dá ngairtear an
“dáta éifeachtach” san alt seo).

(2) Aon chomhalta d’fhoireann Forfás a ainmneofar de réir fho-alt (1),
tiocfaidh sé nó sí chun bheith agus beidh sé nó sí ina chomhalta nó ina
comhalta d’fhoireann an Údaráis ón dáta éifeachtach.

(3) Ach amháin de réir comhaontú comhchoiteann arna chaibidil le
ceardchumann nó comhlachas foirne aitheanta agus arna cheadú ag an
Aire le toiliú an Aire Caiteachais Phoiblí agus Athchóirithe, beidh aon
duine a aistrítear de bhua ainmniú faoi fho-alt (1) chuig foireann an
Údaráis faoi réir cibé téarmaí agus coinníollacha seirbhíse, lena n-áirítear
téarmaí agus coinníollacha a bhaineann le luach saothair, nach lú fabhar
ná na téarmaí agus na coinníollacha seirbhíse, lena n-áirítear téarmaí agus
coinníollacha a bhaineann le luach saothair, a raibh an duine faoina réir
díreach roimh an dáta éifeachtach.

(4) I ndáil le duine a aistreofar chuig an Údarás de réir fho-alt (1), beidh
seirbhís roimhe sin le Forfás ináirithe chun críocha na nAchtanna seo a
leanas, ach sin faoi réir aon eisceachtaí nó eisiaimh iontu:

(a) na hAchtanna um Íocaíochtaí Iomarcaíochta, 1967 go 2012;

(b) an tAcht um Chosaint Fostaithe (Obair Pháirtaimseartha), 2001;

(c) an tAcht um Chosaint Fostaithe (Obair Téarma Shocraithe), 2003;

(d) an tAcht um Eagrú Ama Oibre, 1997;

(e) na hAchtanna um Théarmaí Fostaíochta (Faisnéis), 1994 go 2012;

(f) na hAchtanna um Fhógra Íosta agus Téarmaí Fostaíochta, 1973 go 2005;

(g) na hAchtanna um Dhífhostú Éagórach, 1977 go 2007;

(h) na hAchtanna um Chosaint Mháithreachais, 1994 agus 2004;

(i) na hAchtanna um Shaoire do Thuismitheoirí, 1998 agus 2006;

(j) na hAchtanna um Shaoire Uchtaíoch, 1995 agus 2005;

(k) an tAcht um Shaoire Cúramóra, 2001.

(5) Faoi réir fho-alt (6), maidir le forálacha scéime nó socraithe i ndáil le
haoisliúntas a mbeidh feidhm acu, díreach roimh an dáta éifeachtach,
maidir le duine, nó i leith duine, a aistreofar chuig an Údarás de réir
fho-alt (1), leanfaidh siad d’fheidhm a bheith acu maidir leis an duine sin,
nó ina leith, ar an dáta éifeachtach agus dá éis.

(6) Ní bheidh feidhm ag fo-alt (5) maidir le foráil i scéim nó i socrú i ndáil le
haoisliúntas ar ceanglaíodh, le haon achtachán nó faoi aon achtachán, toiliú
nó ceadú an Aire Airgeadais, an Aire Caiteachais Phoiblí agus
Athchóirithe nó aon Aire eile den Rialtas a fháil ina leith ach nach
bhfuarthas é.

(7) Gach duine a aistreofar chuig an Údarás de réir fho-alt (1), nach bhfuil
feidhm ag an Scéim Pinsean Seirbhíse Poiblí Aonair maidir leis nó léi de
bhua Chaibidil 2 de Chuid 2 d’Acht 2012, tiocfaidh sé nó sí chun bheith,
ar an dáta éifeachtach, ina chomhalta nó ina comhalta de scéim aoisliúntais
an Údaráis arna déanamh faoi alt 56, agus measfar go mbeidh an scéim
sin, i ndáil le daoine den sórt sin, arna leasú ar cibé slite is gá chun aon
fhorálacha a bhfuil feidhm acu maidir leis an duine sin, nó ina leith, de
bhua fho-alt (5) a chur i gcuntas, agus, má dhéantar foráil in aon cheann
de na forálacha sin maidir le rogha a fheidhmiú, is é an tÚdarás a
dhéanfaidh, ar an dáta éifeachtach agus dá éis, an rogha sin a fheidhmiú.

(8) Aon tréimhse seirbhíse atá ag duine mar chomhalta d’fhoireann Forfás ar
thréimhse seirbhíse ináirithe í chun críocha scéim nó socrú chun sochair
aoisliúntais a dheonú do chomhaltaí d’fhoireann Forfás, nó ina leith,
measfar gur tréimhse seirbhíse ináirithe í chun críocha scéim aoisliúntais
an Údaráis dá dtagraítear i bhfo-alt (7).”.

Bord Náisiúnta na hÉireann um Chreidiúnú

32. Leasaítear Cuid 5 d’Acht 2005 tríd an gCaibidil seo a leanas a chur isteach i ndiaidh
Chaibidil 2:

“Caibidil 3

Bord Náisiúnta na hÉireann um Chreidiúnú

Bord Náisiúnta na hÉireann um Chreidiúnú

56A. (1) Maidir leis an gcoiste arna bhunú mar choiste de chuid Forfás le rún ó
Bhord Forfás de bhun alt 10 (a leasaíodh le halt 46 den Acht um
Fhorbairt Tionscail (Fiontraíocht Éireann), 1998) d’Acht 1993 agus ar
a dtugtar Bord Náisiúnta na hÉireann um Chreidiúnú, ar theacht i
ngníomh don alt seo—

(a) tiocfaidh sé chun bheith agus beidh sé ina choiste de chuid an
Údaráis faoin alt seo, agus

(b) tabharfar Bord Náisiúnta na hÉireann um Chreidiúnú (dá ngairtear
an ‘Bord um Chreidiúnú’ san Acht seo) air.

(2) Is é an Bord um Chreidiúnú an t-aon chomhlacht náisiúnta creidiúnaithe
amháin chun críocha an Rialacháin Creidiúnaithe.

(3) Comhlíonfaidh an Bord um Chreidiúnú, thar ceann an Údaráis, na
feidhmeanna a tharmligtear chuig an mBord faoi alt 34(2A) (a cuireadh
isteach le halt 30(b) den Acht um Fhorbairt Tionscail (Forfás a
Dhíscaoileadh), 2014).

(4) Beidh ag an mBord um Chreidiúnú na cumhachtaí go léir is gá nó is
fóirsteanach chun a fheidhmeanna a chomhlíonadh.

(5) Beidh an Bord um Chreidiúnú neamhspleách i gcomhlíonadh a
fheidhmeanna.

(6) Ainmneoidh an tÚdarás comhalta dá fhoireann (dá ngairtear
‘Bainisteoir an Bhoird um Chreidiúnú’ san Acht seo) chun riaradh an
Bhoird um Chreidiúnú a sheoladh agus a bhainistiú agus é a rialú i
gcoitinne.

(7) Faoi réir fho-alt (8), féadfaidh an Bord um Chreidiúnú feidhm amháin
nó níos mó dá fheidhmeanna a chomhlíonadh—

(a) trí aon chomhalta d’fhoireann an Údaráis a bheidh ainmnithe chun
na críche sin ag an Údarás, nó

(b) trí Bhainisteoir an Bhoird um Chreidiúnú.

(8) Féadfaidh Bainisteoir an Bhoird um Chreidiúnú conarthaí dá dtagraítear
in alt 47(1)(e) (a cuireadh isteach le halt 33(b) den Acht um Fhorbairt

Tionscail (Forfás a Dhíscaoileadh), 2014) a dhéanamh thar ceann an
Údaráis.

(9) Tabharfaidh an Bord um Chreidiúnú don Údarás cibé faisnéis a iarrfaidh
an tÚdarás ó am go ham maidir le comhlíonadh fheidhmeanna an
Bhoird.

(10) Faoi réir fho-alt (11), is é an tÚdarás a cheapfaidh comhaltaí an Bhoird
um Chreidiúnú, agus cuirfidh an tÚdarás i gcuntas, le linn na
ceapacháin sin a dhéanamh, an saineolas a theastaíonn ón mBord chun
a chumasú don Bhord a fheidhmeanna a chomhall.

(11) Aon duine is comhalta den Bhord um Chreidiúnú díreach roimh
theacht i ngníomh don alt seo, leanfaidh sé nó sí in oifig mar chomhalta
den sórt sin mura rud é go bhfaighidh sé nó sí bás, go n-éireoidh sé nó
sí as oifig nó go ndícháileofar é nó í le haghaidh oifige nó go scoirfidh
sé nó sí ar shlí eile de bheith i seilbh oifige, agus beidh feidhm ag
Sceideal 6A (a cuireadh isteach le halt 36 den Acht um Fhorbairt
Tionscail (Forfás a Dhíscaoileadh), 2014) maidir le duine den sórt sin
ar theacht i ngníomh don alt seo.

(12) Beidh feidhm ag Sceideal 6A (a cuireadh isteach le halt 36 den Acht
um Fhorbairt Tionscail (Forfás a Dhíscaoileadh), 2014) maidir leis an
mBord um Chreidiúnú.

(13) Aon tagairt in aon achtachán—

(a) don Bhord Náisiúnta um Chreidiúnú,

(b) don Bhord Náisiúnta um Chreidiúnú mar choiste de chuid Forfás,

(c) do Bhord Náisiúnta na hÉireann um Chreidiúnú, nó

(d) do Bhord Náisiúnta na hÉireann um Chreidiúnú mar choiste de
chuid Forfás,

measfar gur tagairt í don Bhord um Chreidiúnú mar choiste de chuid
an Údaráis dá dtagraítear i bhfo-alt (1).

(14) San alt seo, tá le ‘achtachán’ an bhrí chéanna atá leis san Acht
Léiriúcháin, 2005.

Maoin a aistriú chuig an Údarás

56B. (1) Gach maoin (seachas talamh), lena n-áirítear ábhair i gcaingean, a bhí,
díreach roimh theacht i ngníomh don alt seo, ar teachtadh ag Forfás nó
thar ceann Forfás i dtaca leis na feidhmeanna dá dtagraítear in alt
34(1)(de) (a cuireadh isteach le halt 30 den Acht um Fhorbairt Tionscail
(Forfás a Dhíscaoileadh), 2014), beidh sí, ar theacht i ngníomh don alt
seo, arna dílsiú don Údarás gan aon aistriú nó sannadh.

(2) Gach ábhar i gcaingean a dhílsítear don Údarás de bhua fho-alt (1),
féadfaidh an tÚdarás, ar agus ó theacht i ngníomh don alt seo, agra a

dhéanamh ina leith nó é a ghnóthú nó a fhorfheidhmiú ina ainm féin,
agus ní gá don Údarás fógra faoin dílsiú a dhéantar leis an bhfo-alt sin
a thabhairt d’aon duine a bheidh faoi cheangal ag an ábhar i gcaingean.

Cearta agus dliteanais a aistriú

56C. (1) Na socruithe go léir a bhaineann le creidiúnú agus cearta agus dliteanais
eile a eascróidh de bhua aon chonradh nó gealltanas (sainráite nó
intuigthe) a bheidh déanta ag Forfás nó thar ceann Forfás i dtaca le
feidhmeanna dá dtagraítear in alt 34(1)(de) (a cuireadh isteach le halt
30 den Acht um Fhorbairt Tionscail (Forfás a Dhíscaoileadh), 2014)
roimh theacht i ngníomh don alt seo, beidh siad, ar an teacht i ngníomh
sin arna n-aistriú chuig an Údarás.

(2) Gach ceart agus dliteanas a aistrítear faoi fho-alt (1) chuig an Údarás,
féadfaidh an tÚdarás, ar theacht i ngníomh don alt seo agus dá éis sin,
agra a dhéanamh ina leith nó é a ghnóthú nó a fhorfheidhmiú, nó féadfar
agra a dhéanamh ina leith, é a ghnóthú nó a fhorfheidhmiú i gcoinne an
Údaráis ina ainm féin, agus ní gá don Údarás, ná do Forfás, fógra faoin
aistriú sin a thabhairt don duine a ndéantar a cheart nó a ceart nó a
dhliteanas nó a dliteanas a aistriú leis an bhfo-alt sin.

Dliteanas i leith caillteanais

56D. (1) Aon éileamh i leith aon chaillteanas nó díobháil a líomhnófar a bheith
fulaingthe ag aon duine de dheasca comhlíonadh aon cheann de na
feidhmeanna dá dtagraítear in alt 34(1)(de) (a cuireadh isteach le halt
30 den Acht um Fhorbairt Tionscail (Forfás a Dhíscaoileadh), 2014) ag
Forfás nó thar thar a cheann, roimh theacht i ngníomh don alt seo, is
éileamh i gcoinne an Údaráis agus ní éileamh i gcoinne Forfás é, ar an
teacht i ngníomh sin agus dá éis.

(2) Aon imeachtaí dlí a bheidh ar feitheamh díreach roimh theacht i
ngníomh don alt seo ar páirtí iontu Forfás, ar imeachtaí iad a bhaineann
le haon cheann de na feidhmeanna dá dtagraítear in alt 34(1)(de) (a
cuireadh isteach le halt 30 den Acht um Fhorbairt Tionscail (Forfás a
Dhíscaoileadh), 2014), leanfar díobh ach an tÚdarás a chur in ionad
Forfás sna himeachtaí, a mhéid a bhainfidh siad léi amhlaidh.

(3) Más rud é, roimh theacht i ngníomh don alt seo, go mbeidh comhaontú
déanta idir na páirtithe lena mbaineann mar shocrú ar éileamh lena
mbaineann fo-alt (1), ar comhaontú é nach mbeidh a chuid téarmaí
curtha i bhfeidhm, nó go mbeidh breithiúnas ar éileamh den sórt sin
tugtha i bhfabhar duine ach nach mbeidh sé curtha i bhfeidhm, beidh
téarmaí an chomhaontaithe nó an bhreithiúnais, de réir mar a bheidh, a
mhéid a bheidh siad infhorfheidhmithe i gcoinne Forfás,
infhorfheidhmithe i gcoinne an Údaráis agus ní i gcoinne Forfás.

(4) Aon éileamh a dhéanfaidh Forfás nó is cuí do Forfás a dhéanamh i leith
aon chaillteanas nó díobháil a d’eascair as gníomh nó as mainneachtain
aon duine roimh theacht i ngníomh don alt seo, measfar, i gcás go

mbainfidh an t-éileamh le haon fheidhmeanna dá dtagraítear in alt
34(1)(de) (a cuireadh isteach le halt 30 den Acht um Fhorbairt Tionscail
(Forfás a Dhíscaoileadh), 2014), gurb é an tÚdarás a rinne é nó gur chuí
don Údarás é a dhéanamh agus féadfaidh an tÚdarás é a shaothrú agus
agra a dhéanamh ina leith amhail is dá mba é an tÚdarás a d’fhulaing
an caillteanas nó an díobháil.

Forálacha de dhroim sócmhainní agus dliteanais a aistriú chuig an Údarás

56E. (1) Faoi réir alt 56H(14), maidir le haon ní a bheidh tosaithe ach nach
mbeidh críochnaithe ag Forfás nó thar ceann Forfás roimh theacht i
ngníomh don alt seo, féadfaidh an tÚdarás, a mhéid a bhainfidh sé le
feidhm dá dtagraítear in alt 34(1)(de) (a cuireadh isteach le halt 30 den
Acht um Fhorbairt Tionscail (Forfás a Dhíscaoileadh), 2014), leanúint
leis nó é a chríochnú ar an teacht i ngníomh sin nó dá éis de réir an
Achta seo.

(2) Aon airgead, stoic, scaireanna nó urrúis a aistrítear le halt 56B (a
cuireadh isteach le halt 32 den Acht um Fhorbairt Tionscail (Forfás a
Dhíscaoileadh), 2014) agus a bhí, díreach roimh theacht i ngníomh d’alt

56B, in ainm Forfás, déanfar, ar iarraidh a fháil ón Údarás, iad a aistriú

isteach in ainm an Údaráis.

(3) Beidh deimhniú arna shíniú ag an Aire á rá, maidir le haon mhaoin,

ceart nó dliteanas, gur dílsíodh nó, de réir mar a bheidh, nár dílsíodh í

nó é don Údarás faoi alt 56B nó 56C ina fhianaise leormhaith, mura

suífear a mhalairt, ar an bhfíoras arna dheimhniú amhlaidh chun gach

críche.

(4) Aon doiciméad a airbheartaíonn gur deimhniú é a shínigh an tAire agus

dá dtagraítear i bhfo-alt (3), measfar, mura suífear a mhalairt, gur

deimhniú den sórt sin é.

Taifid

56F. Gach taifead a bheidh á shealbhú ag Forfás nó thar ceann Forfás, i ndáil le

feidhm dá dtagraítear in alt 34(1)(de) (a cuireadh isteach le halt 30 den

Acht um Fhorbairt Tionscail (Forfás a Dhíscaoileadh), 2014), díreach roimh

theacht i ngníomh d’alt 34(1)(de), aistrítear é, ar an teacht i ngníomh sin,

chuig an Údarás agus beidh sé, ar an agus ón teacht i ngníomh sin, á

shealbhú ag an Údarás.

An Bord Achomhairc

56G. (1) Faoi réir fho-alt (2), déanfaidh an tÚdarás, a luaithe is indéanta tar éis

teacht i ngníomh don alt seo, Bord Achomhairc a bhunú agus déanfaidh

sé 3 dhuine a bhfuil spéis ar leith acu sna feidhmeanna dá dtagraítear

in alt 34(1)(de) (a cuireadh isteach le halt 30 den Acht um Fhorbairt
Tionscail (Forfás a Dhíscaoileadh), 2014), nó a bhfuil saineolas nó eolas



[2014.] [Uimh. 13.]An tAcht um Fhorbairt Tionscail (Forfás a Dhı́scaoileadh), 2014.

ar leith acu i ndáil leis na feidhmeanna sin, a cheapadh chun an
Bhoird Achomhairc.

(2) Ní cheapfaidh an tÚdarás comhalta den Údarás, an
Príomh-Fheidhmeannach, comhalta d’fhoireann an Údaráis ná comhalta
den Bhord um Chreidiúnú chun bheith ina chomhalta nó ina comhalta
den Bhord Achomhairc.

(3) Beidh comhalta den Bhord Achomhairc i seilbh oifige ar feadh cibé
tréimhse, nach faide ná 5 bliana ó dháta a cheaptha nó a ceaptha, a
chinnfidh an tÚdarás.

(4) Déanfaidh an tÚdarás cathaoirleach ar an mBord Achomhairc a
cheapadh as measc chomhaltaí an Bhoird agus déanfaidh an
cathaoirleach sin nós imeachta an Bhoird a rialáil.

(5) Faoi réir mhír (6), beidh comhalta den Bhord Achomhairc a rachaidh a
théarma comhaltais nó a téarma comhaltais den Bhord Achomhairc in
éag, in-athcheaptha mar chomhalta den Bhord Achomhairc.

(6) Ní dhéanfaidh duine a athcheapfar chun an Bhoird Achomhairc oifig a
shealbhú ar feadh tréimhsí is faide sa chomhiomlán ná 10 mbliana.

(7) Beidh comhalta den Bhord Achomhairc, lena n-áirítear an
cathaoirleach, i dteideal go n-íocfar leis nó léi cibé luach saothair, táillí
nó liúntais i leith caiteachais a chinnfidh an tAire le toiliú an Aire
Caiteachais Phoiblí agus Athchóirithe.

(8) Féadfaidh comhalta den Bhord Achomhairc, aon tráth, éirí as oifig trí
fhógra a thabhairt i scríbhinn don Údarás á rá go bhfuil sé nó sí ag éirí
as agus beidh éifeacht leis an éirí as an lá a gheobhaidh an tÚdarás
an fógra.

(9) Féadfaidh an tÚdarás, aon tráth, comhalta den Bhord Achomhairc a
chur as oifig más rud é, i dtuairim an Údaráis—

(a) go bhfuil an comhalta tagtha chun bheith éagumasach, de dheasca
easláinte, ar a fheidhmeanna nó a feidhmeanna a chomhlíonadh
go héifeachtach,

(b) gur mhí-iompair an comhalta é féin nó í féin mar a bheidh
sonraithe, nó

(c) gur dealraitheach don Údarás gur gá an comhalta a chur as oifig
chun go gcomhlíonfaidh an Bord Achomhairc a fheidhmeanna go
héifeachtach.

(10) Scoirfidh comhalta den Bhord Achomhairc de bheith cáilithe le
haghaidh oifige agus scoirfidh sé nó sí d’oifig a shealbhú más rud é—

(a) go mbreithneofar ina fhéimheach nó ina féimheach é nó í,

(b) go ndéanfaidh sé nó sí imshocraíocht nó comhshocraíocht le
creidiúnaithe,

(c) go ngearrfaidh cúirt dlínse inniúla téarma príosúnachta air nó uirthi,

(d) go gciontófar é nó í i gcion indíotáilte,

(e) go gciontófar é nó í i gcion lena ngabhann calaois nó
mímhacántacht,

(f) go ndícháileofar é nó í nó go srianfar é nó í ó bheith ina stiúrthóir
ar aon chuideachta de réir bhrí Achtanna na gCuideachtaí, nó

(g) go gcuirfear as oifig é nó í faoi fho-alt (9).

(11) Más rud é go bhfaighidh comhalta den Bhord Achomhairc bás, go
n-éireoidh sé nó sí as, go scoirfidh sé nó sí de bheith cáilithe le haghaidh
oifige agus go scoirfidh sé nó sí d’oifig a shealbhú nó go gcuirtear as
oifig é nó í, féadfaidh an tÚdarás duine a cheapadh chun bheith ina
chomhalta nó ina comhalta den Bhord Achomhairc chun an
corrfholúntas a tharlóidh amhlaidh a líonadh.

(12) Aon duine a cheapfar chun bheith ina chomhalta nó ina comhalta den
Bhord Achomhairc faoi fho-alt (11)—

(a) beidh sé nó sí i seilbh oifige ar feadh an oiread sin de théarma oifige
an chomhalta ba chúis leis an gcorrfholúntas lena mbaineann a
bheidh gan chaitheamh ar dháta a cheaptha nó a ceaptha,

(b) beidh sé nó sí in-athcheaptha mar chomhalta den Bhord
Achomhairc ar éag don tréimhse sin, agus

(c) measfar, chun críocha na tréimhse dá dtagraítear i bhfo-alt (6), gur
ar dháta ceaptha an duine sin a ceapadh é nó í chun an
corrfholúntas lena mbaineann a líonadh.

(13) Beidh an Bord Achomhairc neamhspleách i gcomhlíonadh a
fheidhmeanna.

Achomharc chun an Bhoird Achomhairc

56H. (1) Féadfaidh comhlacht um measúnú comhréireachta achomharc a
dhéanamh chun an Bhoird Achomhairc maidir leis na nithe seo a
leanas—

(a) breith ón mBord um Chreidiúnú i leith creidiúnú i ndáil leis an
gcomhlacht, nó

(b) mainneachtain ag an mBord um Chreidiúnú breith a thabhairt
maidir le creidiúnú i ndáil leis an gcomhlacht.

(2) Déanfar achomharc faoi fho-alt (1)(a) laistigh de 30 lá tar éis don Bhord
um Chreidiúnú fógra faoin mbreith a thabhairt i scríbhinn don
chomhlacht um measúnú comhréireachta.

(3) Féadfaidh comhlacht um measúnú comhréireachta, le fógra i scríbhinn, a
iarraidh ar an mBord um Chreidiúnú breith a thabhairt i leith creidiúnú i

ndáil leis an gcomhlacht sin, agus, i gcás go mainneoidh an Bord an
bhreith a thabhairt laistigh de 30 lá, féadfaidh an comhlacht um measúnú
comhréireachta achomharc a dhéanamh i gcoinne na mainneachtana sin.

(4) Is i cibé foirm a shonróidh an Bord Achomhairc a dhéanfar achomharc
ag comhlacht um measúnú comhréireachta agus—

(a) i gcás achomharc faoi fho-alt (1)(a), sonrófar ann an bhreith ar ina
coinne atá an t-achomharc á dhéanamh agus forais an achomhairc,

(b) i gcás achomharc faoi fho-alt (1)(b), sonrófar ann an ní ar
mhainnigh an Bord um Chreidiúnú breith a thabhairt ina leith,

(c) beidh ag gabháil leis aon doiciméid ar a mbeidh an comhlacht ag
brath,

(d) beidh ag gabháil leis cibé táille (más ann) a chinnfidh an tÚdarás
faoi alt 47 (a leasaíodh le halt 33 den Acht um Fhorbairt Tionscail
(Forfás a Dhíscaoileadh), 2014), agus

(e) beidh ag gabháil leis cibé faisnéis nó doiciméadacht eile a shonróidh
an Bord Achomhairc.

(5) Féadfaidh an Bord Achomhairc diúltú achomharc a éisteacht más rud é,
i dtuairim an Bhoird sin, nach bhfuil an t-achomharc a thaisctear á
dhéanamh de mheon macánta nó go bhfuil sé suaibhreosach nó
cráiteach.

(6) Féadfaidh an Bord Achomhairc cibé éisteachtaí a thionól a mheasfaidh
sé is gá chun achomharc a chinneadh agus beidh gach duine de na
páirtithe in achomharc i dteideal éisteacht a fháil ag éisteacht
achomhairc agus fianaise a thíolacadh don Bhord.

(7) Féadfaidh an Bord Achomhairc éisteacht aon ní aige a chur ar atráth go
dtí dáta a shonróidh sé.

(8) Is leor chun aon chríche breith ó thromlach chomhaltaí an Bhoird
Achomhairc.

(9) Déanfaidh an Bord Achomhairc achomharc a chinneadh laistigh de 90
lá tar éis achomharc a dhéanamh agus féadfar gurb é a bheidh sa
chinneadh sin—

(a) i ndáil le hachomharc faoi fho-alt (1)(a), cinneadh—

(i) lena ndéantar breith an Bhoird um Chreidiúnú a dhaingniú, nó

(ii) lena ndéantar breith an Bhoird um Chreidiúnú a neamhniú
agus lena n-ordaítear don Bhord um Chreidiúnú, ar chúiseanna
sonraithe, a bhreith a athbhreithniú, agus

(b) i ndáil le hachomharc faoi fho-alt (1)(b)—

(i) cinneadh nár mhainnigh an Bord um Chreidiúnú breith a
thabhairt, nó

(ii) cinneadh gur mhainnigh an Bord um Chreidiúnú breith a

thabhairt agus lena n-ordaítear don Bhord um Chreidiúnú

breith a thabhairt laistigh de cibé tréimhse ama a shonróidh an

Bord Achomhairc.

(10) Tabharfaidh an Bord Achomhairc fógra i scríbhinn don achomharcóir,

don Bhord um Chreidiúnú agus don Údarás maidir lena chinneadh faoi

fho-alt (9), lena n-áirítear na cúiseanna faoi mhír (a)(ii) den fho-alt sin,

laistigh de 10 lá tar éis an cinneadh a dhéanamh.

(11) Comhlíonfaidh an Bord um Chreidiúnú gach ordachán a thabharfar dó

faoi mhír (a)(ii) nó faoi mhír (b)(ii) d’fho-alt (9).

(12) Féadfaidh comhlacht um measúnú comhréireachta achomharc arna

dhéanamh faoin alt seo a tharraingt siar aon tráth trí fhógra i scríbhinn

a thabhairt don Bhord Achomhairc agus don Bhord um Chreidiúnú.

(13) Le linn achomharc faoin alt seo a bhreithniú agus a chinneadh,

gníomhóidh an Bord Achomhairc de réir cibé nósanna imeachta a

chinnfidh sé ó am go ham le toiliú an Údaráis.

(14) Aon achomharc ó chomhlacht um measúnú comhréireachta i gcoinne

breith ón mBord um Chreidiúnú i ndáil le creidiúnú de bhun an

Rialacháin Creidiúnaithe a bheidh tosaithe ach nach mbeidh cinnte—

(a) roimh theacht i ngníomh don alt seo, agus

(b) de réir na socruithe arna ndéanamh idir an comhlacht um measúnú

comhréireachta agus an Bord um Chreidiúnú faoi chlásal 11 de

Théarmaí agus Coinníollacha an Bhoird um Chreidiúnú,

leanfar de de réir na socruithe sin d’ainneoin an t-alt seo do theacht

i ngníomh.

Comhaltaí den Bhord um Chreidiúnú do nochtadh leasanna áirithe

56I. Beidh feidhm ag alt 41 maidir le comhaltaí den Bhord um Chreidiúnú mar

atá feidhm aige maidir le comhaltaí an Údaráis faoi réir na modhnuithe seo

a leanas—

(a) tríd an leagan cuí gramadaí de ‘Bord um Chreidiúnú’ a chur in

ionad an leagain chomhfhreagraigh de ‘Údarás’ gach áit a bhfuil sé,

(b) i bhfo-alt (4), trí ‘déanfaidh an leaschathaoirleach, más rud é go

bhfuil sé nó sí i láthair, an cheist a chinneadh nó, mura bhfuil sé nó

sí i láthair, ansin déanfaidh na comhaltaí eile’ a chur in ionad ‘ansin

déanfaidh na comhaltaí eile’, agus

(c) i bhfo-alt (5), trí ‘féadfaidh an tÚdarás, más cuí leis’ a chur in ionad

‘féadfaidh an tAire, más cuí leis nó léi’ agus ‘is cuí leis an Aire’ a

chur in ionad ‘is cuí leis an Údarás’.’”.

Leasú ar alt 47 d’Acht 2005

33. Leasaítear alt 47(1) d’Acht 2005—

(a) tríd an mír seo a leanas a chur in ionad mhír (a):

“(a) cinneadh a dhéanamh i dtaobh mhéid na dtáillí sin is dóigh leis is cuí i
gcomaoin na nithe seo a leanas—

(i) an tÚdarás do chomhlíonadh a fheidhmeanna,

(ii) an tÚdarás do sholáthar seirbhísí (seachas seirbhís arb é atá inti
comhairle a sholáthar don Aire nó d’Aire eile den Rialtas),

(iii) an tÚdarás do sheoladh gníomhaíochtaí,

(iv) an Bord um Chreidiúnú do chomhlíonadh a fheidhmeanna, agus

(v) an Bord Achomhairc do chomhlíonadh a fheidhmeanna,”,

agus

(b) tríd an mír seo a leanas a chur isteach i ndiaidh mhír (d):

“(e) conarthaí a dhéanamh ar cibé téarmaí agus coinníollacha is cuí leis (lena
n-áirítear téarmaí agus coinníollacha a bhaineann le híocaíochtaí leis
an Údarás) chun críocha aon cheann d’fheidhmeanna an Údaráis dá
dtagraítear in alt 34(1)(de) (a cuireadh isteach le halt 30 den Acht um
Fhorbairt Tionscail (Forfás a Dhíscaoileadh), 2014),”.

Leasú ar alt 73 d’Acht 2005

34. Leasaítear alt 73(1) d’Acht 2005—

(a) i mír (c), trí “nó” a scriosadh,

(b) i mír (d), trí “sin,” a chur in ionad “sin.”, agus

(c) trí na míreanna seo a leanas a chur isteach i ndiaidh mhír (d):

“(e) mar chomhalta den Bhord um Chreidiúnú, nó

(f) mar chomhalta den Bhord Achomhairc.”.

Leasú ar alt 77 d’Acht 2005

35. Leasaítear alt 77(2) d’Acht 2005 tríd an mír seo a leanas a chur in ionad mhír (c):

“(c) ach amháin chun críocha fhorálacha an ailt seo mar atá feidhm acu maidir
leis an Acht seo, go sáróidh sé nó sí aon cheann de na forálacha reachtúla
iomchuí, seachas Caibidil 3 (a cuireadh isteach le halt 32 den Acht um
Fhorbairt Tionscail (Forfás a Dhíscaoileadh), 2014) de Chuid 5 agus Sceideal
6A (a cuireadh isteach le halt 36 den Acht um Fhorbairt Tionscail (Forfás a
Dhíscaoileadh), 2014),”.

Sceideal 6A a chur isteach in Acht 2005

36. Leasaítear Acht 2005 tríd an Sceideal seo a leanas a chur isteach i ndiaidh Sceideal 6:

Alt 56A
“SCEIDEAL 6A

Bord Náisiúnta na hÉireann um Chreidiúnú

1. (1) Is iad a bheidh ar an mBord um Chreidiúnú líon nach mó ná 12
chomhalta, lena n-áirítear Bainisteoir an Bhoird um Chreidiúnú.

(2) Féachfaidh an tÚdarás, a mhéid is indéanta, lena chinntiú go mbeidh
cóimheá chothromasach ann idir fir agus mná i measc chomhaltaí an
Bhoird um Chreidiúnú.

(3) Féadfaidh daoine nach comhaltaí den Údarás, nó nach comhaltaí
d’fhoireann an Údaráis, a bheith ar áireamh ar an mBord um
Chreidiúnú.

(4) Déanfaidh an tÚdarás cathaoirleach ar an mBord um Chreidiúnú a
cheapadh as measc chomhaltaí an Bhoird um Chreidiúnú, seachas
Bainisteoir an Bhoird um Chreidiúnú.

(5) Déanfaidh an tÚdarás leaschathaoirleach ar an mBord um Chreidiúnú
a cheapadh as measc chomhaltaí an Bhoird um Chreidiúnú, seachas
Bainisteoir an Bhoird um Chreidiúnú, chun gníomhú mar chathaoirleach
mura mbíonn an cathaoirleach ar fáil nó i gcás go mbeidh oifig an
chathaoirligh folamh.

(6) Ag deireadh gach bliana féilire, scoirfidh an bheirt chomhaltaí den
Bhord um Chreidiúnú is faide seirbhís, seachas Bainisteoir an Bhoird
um Chreidiúnú, agus i gcás gur ceapadh líon is mó ná beirt chomhaltaí
ar an dáta céanna, is trí chrannchur a chinnfear cé hiad an bheirt
chomhaltaí a scoirfidh.

(7) Faoi réir fhomhír (8), aon chomhalta den Bhord um Chreidiúnú a
rachaidh a théarma comhaltais nó a téarma comhaltais in éag faoi
fhomhír (6), beidh sé nó sí in-athcheaptha chun an Bhoird sin.

(8) Ní dhéanfaidh aon duine a athcheapfar chun an Bhoird um Chreidiúnú
de réir fhomhír (7) oifig a shealbhú ar feadh tréimhsí is faide sa
chomhiomlán ná 10 mbliana.

(9) Aon tréimhse ama in oifig ag comhalta den Bhord um Chreidiúnú dá
dtagraítear in alt 56A(11) (a cuireadh isteach le halt 32 den Acht um
Fhorbairt Tionscail (Forfás a Dhíscaoileadh), 2014) roimh theacht i
ngníomh don alt sin, cuirfear i gcuntas í chun críocha na nithe seo a
leanas—

(a) fomhír (6), agus

(b) an tréimhse 10 mbliana dá dtagraítear i bhfomhír (8).

2. Déanfaidh an tÚdarás cibé liúntais a chinnfidh an tAire, le toiliú an Aire
Caiteachais Phoiblí agus Athchóirithe, a íoc le comhalta den Bhord um

Chreidiúnú, seachas Bainisteoir an Bhoird um Chreidiúnú, i leith caiteachais

a thabhóidh an comhalta.

3. (1) Féadfaidh comhalta den Bhord um Chreidiúnú, seachas Bainisteoir an

Bhoird um Chreidiúnú, éirí as oifig trí fhógra a thabhairt i scríbhinn don

Údarás á rá go bhfuil sé nó sí ag éirí as agus beidh éifeacht leis an éirí

as an lá a gheobhaidh an tÚdarás an fógra.

(2) Féadfaidh an tÚdarás, aon tráth, comhalta den Bhord um Chreidiúnú a

chur as oifig más rud é, i dtuairim an Údaráis—

(a) go bhfuil an comhalta tagtha chun bheith éagumasach, de dheasca

easláinte, ar a fheidhmeanna nó a feidhmeanna a chomhlíonadh,

(b) gur mhí-iompair an comhalta é féin nó í féin mar a bheidh

sonraithe, nó

(c) gur dealraitheach don Údarás gur gá an comhalta a chur as oifig

chun go gcomhlíonfaidh an Bord um Chreidiúnú a fheidhmeanna

go héifeachtach.

(3) Scoirfidh comhalta den Bhord um Chreidiúnú de bheith cáilithe le

haghaidh oifige agus scoirfidh sé nó sí d’oifig a shealbhú más rud é—

(a) go mbreithneofar ina fhéimheach é nó ina féimheach í,

(b) go ndéanfaidh sé nó sí imshocraíocht nó comhshocraíocht le

creidiúnaithe,

(c) go gciontófar é nó í i gcion indíotáilte,

(d) go ngearrfaidh cúirt dlínse inniúla téarma príosúnachta air nó uirthi,

(e) go gciontófar é nó í i gcion lena ngabhann calaois nó

mímhacántacht,

(f) go ndícháileofar é nó í nó go srianfar é nó í ó bheith ina stiúrthóir

ar aon chuideachta de réir bhrí Achtanna na gCuideachtaí, nó

(g) go gcuirfear as oifig é nó í faoi fhomhír (2).

4. (1) Más rud é go bhfaighidh comhalta den Bhord um Chreidiúnú, seachas

Bainisteoir an Bhoird um Chreidiúnú, bás, go n-éireoidh sé nó sí as, go

scoirfidh sé nó sí de bheith cáilithe le haghaidh oifige nó d’oifig a

shealbhú nó go gcuirfear é nó í as oifig ar chúis ar bith, féadfaidh an

tÚdarás duine a cheapadh chun bheith ina chomhalta nó ina comhalta

den Bhord chun an corrfholúntas a tharlóidh amhlaidh a líonadh.

(2) Aon duine a cheapfar chun bheith ina chomhalta nó ina comhalta den

Bhord um Chreidiúnú faoi fhomhír (1), measfar, chun críocha na

tréimhse dá dtagraítear i mír 1(8), gur ar dháta ceaptha an duine sin a

ceapadh é nó í chun an corrfholúntas lena mbaineann a líonadh.

39

Cd.7 A.36



Cd.7 A.36

40

[Uimh. 13.] [2014.]An tAcht um Fhorbairt Tionscail (Forfás a Dhı́scaoileadh), 2014.

5. (1) Tionólfaidh an Bord um Chreidiúnú cibé líon cruinnithe is gá, de réir
mar a chinnfidh an cathaoirleach, chun a fheidhmeanna a chomhlíonadh
go cuí.

(2) Comórfaidh an cathaoirleach cruinniú den Bhord um Chreidiúnú nuair
a iarrfaidh líon comhaltaí nach lú ná an líon comhaltaí is córam air nó
uirthi déanamh amhlaidh.

(3) 5 is córam do chruinniú den Bhord um Chreidiúnú mura n-ordóidh an
tÚdarás a mhalairt.

(4) Ag cruinniú den Bhord um Chreidiúnú—

(a) is é nó is í an cathaoirleach, más rud é go bhfuil sé nó sí i láthair, a
bheidh ina chathaoirleach nó ina cathaoirleach ar an gcruinniú, nó

(b) mura bhfuil agus fad nach bhfuil an cathaoirleach i láthair nó más
rud é go bhfuil oifig an chathaoirligh folamh, is é nó is í
leaschathaoirleach an Bhoird a bheidh ina chathaoirleach nó ina
cathaoirleach ar an gcruinniú, nó

(c) mura bhfuil agus fad nach bhfuil an cathaoirleach i láthair nó más
rud é go bhfuil oifig an chathaoirligh folamh nó mura bhfuil agus
fad nach bhfuil an leaschathaoirleach i láthair nó más rud é go
bhfuil oifig an leaschathaoirligh folamh, roghnóidh na comhaltaí
atá i láthair duine dá líon chun bheith ina chathaoirleach nó ina
cathaoirleach ar an gcruinniú.

(5) Gach ceist a bheidh le cinneadh ag cruinniú den Bhord um Chreidiúnú,
is le tromlach vótaí na gcomhaltaí den Bhord um Chreidiúnú atá i láthair
agus a vótálfaidh ar an gceist a chinnfear í, agus, i gcás comhionannas
vótaí, beidh dara vóta nó vóta réitigh ag cathaoirleach an chruinnithe.

(6) Faoi réir fhomhír (3), féadfaidh an Bord um Chreidiúnú gníomhú
d’ainneoin folúntas nó folúntais i measc a chomhaltaí.

(7) Faoi réir fhorálacha an Achta seo, rialálfaidh an Bord um Chreidiúnú a
nósanna imeachta (lena n-áirítear nósanna imeachta le haghaidh
cruinnithe leictreonacha).

(8) Féadfaidh an Bord um Chreidiúnú cruinniú a thionól nó a choinneáil ar
siúl trí aon mheán cumarsáide a úsáid lena bhféadfaidh na comhaltaí go
léir cloisteáil agus lena bhféadfar, ag an am céanna, na comhaltaí go léir
a chloisteáil (dá ngairtear ‘cruinniú leictreonach’ sa Sceideal seo).

(9) Aon chomhalta den Bhord um Chreidiúnú a ghlacfaidh páirt i gcruinniú
leictreonach, glacfar leis, chun gach críche, go raibh sé nó sí i láthair ag
an gcruinniú.”.

CUID 8

Leasuithe ar Achtanna Eile

Leasú ar Acht 1993

37. (1) Leasaítear Acht 1993—

(a) in alt 8, trí na míreanna seo a leanas a chur in ionad mhíreanna (c) agus (d):

“(c) cibé scéimeanna, deontais agus saoráidí airgeadais eile a riaradh, ar gá
eisíoc a dhéanamh ina leith ar chistí de chuid an Aontais Eorpaigh agus
ar cibé cistí eile a údaróidh an tAire ó am go ham le comhaontú an
Aire Caiteachais Phoiblí agus Athchóirithe, agus

(d) cibé feidhmeanna eile a dhéanamh a shannfaidh an tAire di ó am go
ham.”,

(b) tríd an alt nua seo a leanas a chur isteach i ndiaidh alt 9A (a cuireadh isteach le
halt 97 den Acht um Chosaint Tomhaltóirí, 2007)—

“Faisnéis a iarrfaidh an tAire a sholáthar

9B. (1) Féadfaidh an tAire faisnéis a iarraidh ar fhoras—

(a) i ndáil leis na nithe a shonraítear i bhfomhíreanna (a), (b) agus (d)
d’Airteagal 2(1) de Rialachán Forfheidhmiúcháin (AE) Uimh. 995/2012
an 26 Deireadh Fómhair 2012 ón gCoimisiún2, agus

(b) i ndáil le taighde agus forbairt a dhéanann an foras i gcás go maoinítear
an foras sin go hiomlán nó go páirteach as airgead a sholáthraíonn an
tOireachtas.

(2) Déanfaidh foras aon fhaisnéis a iarrfar ar an bhforas faoi fho-alt (1) a
thabhairt don Aire i cibé foirm agus ag cibé tráth a shonróidh an tAire
nuair a dhéanfaidh sé nó sí an iarraidh.

(3) San alt seo, ciallaíonn ‘foras’ aon institiúid, ollscoil, coláiste, saotharlann,
gníomhaireacht, oifig nó seirbhís, cibé acu faoi rialú Aire den Rialtas nó a
mhalairt, atá ag gabháil go hiomlán nó go páirteach do thaighde agus
d’fhorbairt nó d’aon ghníomhaíocht eile a bhaineann leis an eolaíocht nó
leis an teicneolaíocht.”,

agus

(c) i mír 8 den Chéad Sceideal, tríd an bhfomhír seo a leanas a chur in ionad
fhomhír (2):

“(2) Déanfaidh gach coiste a bhunóidh GFT faoin Acht seo cibé
faisnéis a thabhairt do GFT a éileoidh sí chun críocha a
feidhmeanna.”.

2IO Uimh. L 299, 27.10.2012, lch. 18.

(2) Aisghairtear alt 9 d’Acht 2013.

Leasú ar Acht 1995

38. Leasaítear Acht 1995 tríd an alt seo a leanas a chur in ionad alt 6:

“Cumhacht Gníomhaíochtaí chun infheistíocht a dhéanamh i
gcomhlachtaí áirithe

6. (1) Faoi réir an ailt seo, féadfaidh GFT nó Fiontraíocht Éireann, nó
féadfaidh siad araon, infheistíocht a dhéanamh i gcomhlacht, nó
iasacht a thabhairt do chomhlacht, lena mbaineann an t-alt seo, as
airgead a bheidh faoina réir ag GFT nó ag Fiontraíocht Éireann,
nó acu araon, de réir mar a bheidh.

(2) Déanfaidh GFT agus Fiontraíocht Éireann infheistíocht nó
tabharfaidh siad iasacht faoi fho-alt (1)—

(a) de réir scéim arna tarraingt suas ag GFT nó ag Fiontraíocht
Éireann, nó acu araon, agus arna ceadú ag an Aire agus ag an
Aire Caiteachais Phoiblí agus Athchóirithe, agus

(b) de réir cibé ordacháin a thabharfaidh an tAire ó am go ham.

(3) Sonrófar i scéim dá dtagraítear i mír (a) d’fho-alt (2) na
teorainneacha airgeadais a bhainfidh le haon infheistíochtaí nó
iasachtaí faoi fho-alt (1), agus cibé téarmaí agus coinníollacha eile
lena rialófar déanamh aon infheistíochtaí nó tabhairt aon iasachtaí
faoi fho-alt (1).

(4) Ainmneoidh an tAire GFT nó Fiontraíocht Éireann, nó iad araon,
chun scéim arna ceadú faoi fho-alt (2) a riaradh.

(5) Déanfar cóip de scéim dá dtagraítear i mír (a) d’fho-alt (2) a
leagan faoi bhráid gach Tí den Oireachtas a luaithe is féidir tar éis
an scéim a cheadú de réir na míre sin.

(6) Féadfar scéim dá dtagraítear i mír (a) d’fho-alt (2) a leasú nó a
chúlghairm le scéim ina dhiaidh sin a bheidh tarraingthe suas agus
ceadaithe de réir na míre sin.

(7) Folaíonn an tagairt i bhfo-alt (1) d’airgead a bheidh faoina réir ag
GFT nó ag Fiontraíocht Éireann, nó acu araon, tagairt d’airgead
a eascróidh as riaradh scéimeanna, deontas nó saoráidí airgeadais
eile lena ngabhann eisíoc ar Chistí de chuid an Aontais Eorpaigh.

(8) Tá feidhm ag an alt seo maidir le comhlacht is comhlacht
corpraithe, comhpháirtíocht nó comhlacht eile a bhunaítear chun
infheistíocht a dhéanamh i dtionscal sa Stát, nó in earnáil ar leith
de thionscal sa Stát, agus a dhéanann, nó a bheartaíonn, ciste nó
cistí infheistíochta a riaradh chun na críche sin.

(9) Áireoidh GFT agus Fiontraíocht Éireann ina dtuarascáil bhliantúil
mionsonraí iomlána faoi na hinfheistíochtaí go léir a dhéanfaidh
siad agus na hiasachtaí go léir a thabharfaidh siad faoin alt seo.”.

Cosaint i leith scéimeanna áirithe

39. Aon scéim a ullmhaíodh faoi alt 6 d’Acht 1995 agus a bhí i bhfeidhm díreach
roimh theacht i ngníomh don leasú a dhéantar ar an alt sin le halt 38,
leanfaidh sí i bhfeidhm ar an teacht i ngníomh sin agus dá éis amhail is dá
mba faoi alt 6 d’Acht 1995 arna leasú amhlaidh a rinneadh an scéim agus
beidh feidhm dá réir sin ag forálacha an ailt sin arna leasú amhlaidh.

Leasú ar an Acht Méadreolaíochta, 1996

40. Leasaítear alt 7 den Acht Méadreolaíochta, 1996 tríd an bhfo-alt seo a leanas
a chur in ionad fho-alt (3):

“(3) Beidh ar áireamh ar fhoireann an Údaráis um Chaighdeáin
Náisiúnta na hÉireann príomhoifigeach don tSeirbhís ar a
dtabharfar an Stiúrthóir Méadreolaíochta Dlíthiúla.”.

Leasú ar Acht 1998

41. Leasaítear Acht 1998—

(a) i bhfo-alt (1) d’alt 7, tríd an mír seo a leanas a chur in ionad mhír (k):

“(k) cibé feidhmeanna eile a dhéanamh a shannfaidh an tAire di ó
am go ham.”,

agus

(b) tríd an alt seo a leanas a chur in ionad alt 42:

“Cionta achoimre a ionchúiseamh

42. (1) Féadfaidh an Ghníomhaireacht imeachtaí i ndáil le cion
achomair faoi alt 16 a thionscnamh agus a thabhairt ar
aghaidh.

(2) Féadfaidh GFT imeachtaí i ndáil le cion achomair faoi mhír 4
den Dara Sceideal a ghabhann le hAcht 1993 a thionscnamh
agus a thabhairt ar aghaidh.”.

Leasú ar Acht 2003

42. Leasaítear Acht 2003—

(a) in alt 7(1) (a cuireadh isteach le halt 4 d’Acht 2013), tríd an mír seo a
leanas a chur in ionad mhír (i):

“(i) cibé feidhmeanna eile a dhéanamh a bhaineann leis an eolaíocht
nó leis an teicneolaíocht agus a shannfaidh an tAire, ó am go
ham, don Fhondúireacht.”,

(b) in alt 17, tríd an bhfo-alt seo a leanas a chur isteach i ndiaidh fho-alt (2):

“(2A) Féadfaidh an Fhondúireacht imeachtaí i ndáil le cion
achomair faoin alt seo a thionscnamh agus a thabhairt ar
aghaidh.”,

agus

(c) in alt 25, tríd an bhfo-alt seo a leanas a chur in ionad fho-alt (2):

“(2) Déanfaidh coiste arna bhunú faoi alt 15 cibé faisnéis a
sholáthar don Fhondúireacht a éileoidh an Fhondúireacht ó
am go ham chun críocha a feidhmeanna.”.



[2014.] [Uimh. 13.]An tAcht um Fhorbairt Tionscail (Forfás a Dhı́scaoileadh), 2014.

AN SCEIDEAL

Alt 18

Na Feidhmeanna a Aistrítear chuig Fiontraíocht Éireann agus chuig GFT

Feidhmeanna dá dtagraítear:

1. I míreanna (a) agus (e) go (h) d’fho-alt (2), agus i bhfo-alt (3), d’alt 6,
in ailt 18, 19(2), 36, 38, 39, 43 agus 45 den Acht Taighde Tionscail agus
Caighdeán, 1961.

2. I bhfo-ailt (3), (5) agus (7) d’alt 5, i míreanna (a), (c) go (h) agus (j)
d’fho-alt (1) d’alt 11, in ailt 16, 18 go 32, 36 agus 37 den Acht um Fhorbairt
Tionscail, 1986.

3. I míreanna (a), (d) agus (f) go (i) d’fho-alt (1), i bhfo-alt (2) agus i míreanna
(d) go (g) agus (i) go (m) d’fho-alt (3), d’alt 8, agus in ailt 12 agus 18,
d’Acht 1987.

